
Inngangur  

 

Fyrstu bandarísku hermennirnir komu hingað til Íslands árið 1941.
1
 Þeir tóku við 

stöðu breska setuliðsins, sem hernam Ísland 10. maí 1940.
2
 Flugvöllurinn var tekinn í 

notkun 24. mars 1943. Bandaríkjaher lagði tvo flugvelli, annars vegar Mekksflugvöll - 

sem fékk síðar nafnið Keflavíkurflugvöllur, og sá um millilandaflug - og hins vegar 

Patternsonflugvöll, þar sem bandarískar orrustuþotur höfðu aðsetur allt til loka 

stríðsins þegar flugvöllurinn var tekinn úr notkun.
3
   

    Árið 1949 gekk Ísland í NATO-bandalagið, og tveimur árum seinna sömdu 

ríkisstjórn Íslands og ríkisstjórn Bandríkjanna um stofnun varnarliðs á Íslandi, að 

tilmælum NATO.
4
 Þannig varð herstöðin órjúfanlegur hluti af Íslandssögunni á seinni 

hluta 20. aldar. Erlent vald hafði komið sér fyrir á Miðnesheiði og þar var starfrækt 

herstöð í meira en hálfa öld. Innan herstöðvarinnar störfuðu að jafnaði um 5000 

manns og  Íslendingar litu svo á að hún væri fullkomið valdatæki, sem hún auðvitað 

var.     

    Viðhorf Íslendinga til herstöðvarinnar á Miðnesheiði hefur einkennst af öfgum, 

skoðanirnar sveiflast á milli andúðar og velvildar. Íslendingar voru alls ekki sammála 

um hlutverk herstöðvarinnar á Miðnesheiði, tilvist hennar skipti landsmönnum annars 

vegar í herstöðvasinna og hins vegar herstöðvaandstæðinga.  

    Mikil átök stóðu um herstöðina eftir lok seinni heimsstyrjaldar haustið 1945. Þá 

vék Alþingi frá hlutleysisstefnu Íslands - sem átti rætur í sambandslagasamningi 

Íslands og Danmerkur frá 1918 - og samþykkti varnarsamninginn við Bandaríkin sem 

heimilaði þeim hernaðaraðstöðu og afnot af Keflavíkurflugvelli.
5
   

    Svanur Kristjánsson sagnfræðingur hefur rannsakað átök sjálfstæðismanna og 

sósíalista í kringum Keflavíkursamninginn. Hann bendir á það að andstæðingar 

samningsins voru svo á móti tilvist hersins að hugmyndir voru á lofti um að efna til 

þjóðaratkvæðagreiðslu og leita eftir stuðningi hjá forseta Íslands.
6
 Hávær mótmæli 

brutust út eftir að grein birtist á forsíðu fyrsta tölublaðs Útsýnar, þar sem ljóstrað var 

                                                 
1
  Friðþór Eydal, Varnarlið á Íslandi. The Iceland Defence Force. 1951 -2006. Reykjavík. 2006,  bls. 5. 

2
 Hannes Jónsson, „Utanríkisstefna Íslands“ Andvari. 1/1986,. bls. 137-160, hér bls. 151. 

3
 Friðþór Eydal, Varnarlið á Íslandi. The Iceland Defence Force. 1951 -2006, bls. 8 

4
 Sama rit, bls. 5. 

5
 Svanur Kristjánsson, „Þjóðaratkvæði, forsetavald og Keflavíkursamningurinn 1946“, Saga. Tímarit 

sögufélagsins. 1/2012, bls. 143-159. hér, bls.144. 
6
 Sama rit, bls.143.  

upp um að Ísland myndi gerast hjáleiga Bandaríkjahers. Mótmælendur kröfðust þess 

að engar herstöðvar yrðu leyfðar á landinu.
7
 Menntamenn voru áberandi í 

mótmælunum og æðstu ráðamenn þjóðarinnar voru undir óbærilega miklu álagi. 

Herstöðvarmálið varð aðalkosningamálið í júní og allir flokkarnir lýstu yfir andstöðu 

við veru hersins á landinu. Hins vegar veitti Alþingi ríkisstjórninni heimild til að 

skrifa undir Keflavíkursamninginn þann 20. september 1946. Í kjölfarið kom upp 

ágreiningur á milli sósíalista og sjálfstæðismanna. Sósíalistar lýstu því yfir að þetta 

væri dulbúinn herstöðvasamningur.
8
 Minnstu munaði að forseti Íslands, Sveinn 

Björnsson, beitti sér fyrir þjóðaratkvæðagreiðslu um Keflavíkursamninginn.  

    Áhersla herstöðvaandstæðinga var ekki aðeins á hugmyndina um yfirtöku - 

erlendan her á Íslandi, varðstöð sem geymdi mögulega stórhættuleg kjarnorkuvopn - 

heldur einnig á viðhorf umheimsins til Íslands, hvernig varðliðið spillti hinni 

friðelskandi ímynd Íslendinga. Herstöðvarsinnar höfðu allt aðra skoðun á herstöðinni 

og töldu hana geta varið Íslendinga gegn mögulegri árás Sovétmanna.  

    Í raun var málstaður andstæðinga, sem og stuðningsmanna herstöðvarinnar, rangur. 

Grunnhugmyndin að baki herstöðinni var hvorki að verja landið gegn árás 

Sovétmanna né að hertaka það.  

    Bandaríkjamenn höfðu fyrst og fremst áhuga á Íslandi út af staðsetningu landsins.
9
 

Landið var hinn fullkomni staður í hernaðarlegu tilliti, enda býður staðsetningin í senn 

upp á fullkomið eftirlit með siglingarleiðum á Atlantshafinu og það að geta borið 

flugvélar, rétt mitt á milli Sovétríkjanna og Bandaríkjanna.  

    Nú þegar kalda stríðið er löngu liðið hljóma deilurnar um skaðleg áhrif bandarísku 

herstöðvarinnar á íslenska menningu eins og hálfgert grín. Enginn hlaut varanlegan 

eða siðferðislegan skaða - allavega ekki íslensk menning - „af samneytinu við 

erlendan her og fullveldið var jafn óskert þegar herinn fór og þegar hann kom.“
10

  

Herinn skapaði ótrúlega mikla ólgu og reiði miðað við þögnina sem ríkti daginn sem 

hann hvarf. Engin flugeldasýning var haldin, engin skrúðganga, engin almennileg 

fagnaðarhöld, í fjölmiðlum var einblínt á áfallið sem suðvesturhornið varð fyrir vegna 

brotthvarfsins, margir Íslendingar glötuðu vinnunni samstundis.
11

 Í þessu tilliti má líta 

                                                 
7
 Sama rit, bls.144.  

8
 Sama rit, bls. 147. 

9
 Guðmundur Hálfdánarson,  „Hver erum við? Um „okkur“, „hin“, Icesave og ábyrgð þjóðar“, Saga. 

Tímarit sögufélags Íslands. XLVII: 2. 2009, bls. 158-174. hér,  bls. 166. 
10

Sama rit, bls. 165 
11

 Í skólanum Keili er myndasýning af brotthvarfi hersins. Á einu veggspjaldi kemur meðal annars fram 

að 900 Íslendingar töpuðu vinnunni strax. 

á Miðnesheiðina sem vettvang fyrir leikrit. Það er við hæfi að rifja upp hin frægu 

upphafsorð Peters Brook um leikrit:  

 

Ég get tekið hvaða tómt rými sem er og talað um autt svið. Manneskja gengur þvert yfir 

þetta tóma rými meðan önnur horfir á og þetta er allt og sumt sem við þurfum til að leiklist 

eigi sér stað.
12

  

 

Sú staðreynd að herinn vék á brott árið 2006 er gríðarlega merkilegur atburður í sögu 

Íslands, ef tekið er tillit til þess hvað herstöðin hefur haft mikil áhrif á íslenska 

menningu. Svæðinu var fljótlega breytt í Ásbrú, íbúðarsvæði fyrir stúdenta og einnig 

fengu nokkur fyrirtæki afnot af svæðinu. Íbúðirnar á Ásbrú eru ódýrari en á 

höfuðborgarsvæðinu. Í kjölfar bankahrunsins hafa stúdentar flust til Suðurnesja.  

    Í fyrri hluta þessarar ritgerðar verður gerð grein fyrir ástandinu á Miðnesheiði við 

brotthvarf hersins og tekist á við spurningar á borð við: Sjá framleiðsluöflin tækifæri í 

draugabyggðinni? Hvers konar neysla á sér stað innan Miðnesheiðar? Hvað á að gera 

við þetta hryllilega ekkert? Hvers konar rými er Miðnesheiðin? Hvers vegna var 

draugabyggðinni breytt í stúdentabyggðir? Leitað verður að svörum í bókinni La 

Production de l´espace  (1967) eftir Henri  Lefèbvre. 

    Einnig verður skoðað hvers konar rými Ásbrú er. Af hverju var gamla herstöðin 

ekki rifin? Hvers vegna var henni breytt í Ásbrú – miðstöð Keilis? Til þess að glöggva 

sig á þessum spurningum verður leitað í kenningasmiðju Jeans Baudrillard.  

    Sú hugmynd að leigja Íslendingum fyrrum búsetusvæði hermanna á sér fordæmi í 

Íslandssögunni. Braggahverfið sem reis í Reykjavík á stríðsárunum var sömuleiðis 

leigt út til Reykvíkinga á árunum 1940 til 1970. Íbúar braggahverfanna eiga það 

sameiginlegt með núverandi íbúum Miðnesheiðar að vera hluti af fátækasta kjarna 

samfélagsins. Til að fá skýrari hugmynd um þessar hliðstæður í leigusögu Íslendinga 

verður braggalífið í Reykjavík skoðað út frá skrifum Eggerts Þórs Bernharðssonar, 

sem hefur kortlagt hverfin í bókinni Undir bárujárnsboga  (2000). 

    Skuggahlið Ásbrúar verður einnig skoðuð, þegar faraldur af myglusveppi gerði vart 

við sig í íbúðahverfinu. Þar gegnir ókennileiki Freuds aðalhlutverki, hugtakið á 

einkum við að bæld áhrif vakna við kynni af einhverju sem er löngu liðið, eða að trú 

sem er yfirstaðin reynist sönn. Í greiningunni á ókennileikanum verður sýnt fram á 

hvernig hryllingur kjarnorkustríðsins minnir á sig þegar faraldurinn hræðir íbúa 

Ásbrúar.  

                                                 
12

 Peter Brook, Tóma rýmið, Silja Björk. Huldudóttir þýddi og ritaði inngang. ritstj. Guðni Elísson. 

Reykjavík: Háskólaútgáfan, 2003, bls.35. 

Einnig verða þvottavélar frá gömlu herstöðinni skoðaðar. Þessar þvottavélar ganga 

kaupum og sölum á svörtum markaði og vekja ótta í rafiðnaðarsamfélaginu.  Athugað 

verður með aðstoð ókennileikans hvort þær dragi eitthvað upp á yfirborðið sem 

Íslendingar vilja helst gleyma eða bæla. 

Í seinni hluta ritgerðarinnar verða menningarleg áhrif frá suðvesturhorninu skoðuð. 

Gerð verður gerð grein fyrir hinu svokallaða „ástandi“ og „bransanum“. Til að fá 

skýrari hugmynd um þessi fyrirbæri verður stuðst við hugmyndir Stanley Cohen um 

siðafár (moral panic). 

Sjónum verður beint að því hvernig herstöðin dregur skuggahliðarnar fram í 

menningu Íslendinga, með hliðsjón af heterótópíuhugtaki Michels Foucault. Einnig 

verður leitað til hugtaks Focaults eftir svörum við þeirri spurningu hvernig herstöðin 

gefur landsmönnum kost á því að brjóta bannhelgi samfélagsins. Ljósi verður brugðið 

á orðræðuna í tengslum við ástandið með því að skoða viðbrögð valdamanna við 

ástandinu á fimmta áratuginum. Ætlunin er einnig að skoða orðræðuna í tengslum við 

ímynd Suðurnesja. Er búið að breyta orðræðunni um Keflavíkurflugvöllinn, og 

Suðurnesin eftir að svæðið breyttist í Ásbrú? Eða er orðræðan enn menguð af 

bandarískum áhrifum?  

Í köflunum þar á eftir verður sjálfsmynd Íslendinga undir smásjánni og þá verður 

einkum rýnt í kenningar íslenskra fræðimanna, sem hafa verið duglegir við að kryfja 

þessa sjálfsmynd.  

Íslensk menning gat ekki komist hjá því að smitast af þeim erlendu áhrifum sem 

tengdust orðræðunni um herstöðina. Sú spurning sem liggur ritgerðinni til grundvallar 

beinist að því hvernig smitið berst inn í menninguna, og með hvaða afleiðingum.   

Eftirlíking af herstöð 

 

Í næstu köflum verður áherslan lögð á herstöðina sem hermilíki af herstöð. Spurt 

verður hvort hún sé firrt merkingu sem hernaðarlegt fyrirbæri. Í því samhengi verður 

litið til skrifa Jeans Baudrillard og fleiri skrifara á tímum póst-módernisma.  

    Árið 1979 kemur út stóra sprengjan - Hið póstmóderníska ástand: skýrsla um 

þekkinguna (La Condition postmoderne) eftir Jean-Francois Lyotard. Í inngangi 

sínum bendir Lyotard á að rannsókn sín snúi að stöðu þekkingarinnar í háþróuðum 

samfélögum. Áhersla hans í rannsókninni er á þekkinguna, sem hefur tekið 

breytingum í kjölfar endaloka hinna stóru heimspekikerfa – sem hann kallar 

leiðarfrásagnir (e. meta-narrative).
13

 

   Hann gengur út frá því að í kjölfar heimstyrjaldarinnar síðari hafi myndast rof á 

milli almennings og þessara stóru hugmyndakerfa sem höfðu boðað altækar lausnir. 

Fólk vantreystir leiðarfrásögnunum af því að það er meðvitað um hættuna sem stafar 

af þeim. Póst-módernismi lýsir þeirri tortryggni sem ríkir á meðal fólks í garð 

leiðarfrásagna.  Þar er hann að lýsa yfir endalokum stóru hugmyndakerfanna – þá á 

hann við öll kerfi sem hafa gert tilkall sannleikans. Það er ómögulegt að leita til 

leiðarfrásagna – sem grundvallast á sögulegri heimspeki – til að réttlæta þekkinguna.
14

 

Öll kerfin sem fram að tíma Lyotards hafa boðað lausnir í frumspeki eru hrunin og 

fyrir vikið ríkir kreppuástand innan hennar. Það er ekki lengur mögulegt að leita til 

stóru frásagnanna, hvort sem um er að ræða hefðbundnar eða nútímalegar frásagnir.
15

 

Yfirorðæða (métadiscours) getur ekki lengur leitað til þessara frásagna til að réttlæta 

sjálfa sig. Þekkingin lýtur allt öðrum lögmálum, henni er stjórnað á mismunandi hátt. 

Hið póst-móderníska ástand þýðir í rauninni að engin algild merking sé til og allar 

tilraunir til að höndla sannleikann eða finna einhverja merkingarbæra heild eru 

dæmdar til að mistakast. Engin ein orðræða ríkir yfir annarri. Einstaklingur getur nælt 

                                                 
13

 Lyotard er kantískur heimspekingur sem skrifaði bókina Le différend, (1983), sem Lyotard áleit vera 

sitt mesta framlag til heimspekinnar. Björn Þorsteinsson bendir á, í inngangi að íslenskri þýðingu á 

Hinu póst-móderníska ástandi að: „aðalhugmyndin í verkinu, Le différend, er sú: „[a]ð í samskiptum 

manna komi upp aðstæður þar sem ólík sjónarhorn stangast á, en ógerlegt reynist, við ríkjandi aðstæður 

og út frá gildandi viðmiðum, að gera upp á milli þeirra.“ (Björn Þorsteinsson, Inngangur að Hinu 

póstmóderníska ástandi,  ritsj. Björn Þorsteinsson, Bókmenntafræðistofnun Háskóla, Íslands 2008. bls 

11-20, hér, bls. 14). Í þessu samhengi má til dæmis nefna ólík sjónarmið herstöðvasinna og 

herstöðvaandstæðinga. 
14

 Lyotard, bls. 24.  
15

Sama rit, bls. 143. 

sér í þekkingu á fleiri stöðum en í háskólasamfélaginu. Þekkingin hefur tapað 

notagildi sínu og er orðin að framleiðsluvöru – neysluvöru.
16

  

     Á tímum póst-módernisma er ekki til neinn sannleikur, aðeins sannleikskröfur eða 

sannleiksígildi, mismunandi orðræður takast á í samfélaginu, engin ein orðræða er 

réttari en önnur, sú réttasta er ríkjandi orðræða. Þeir sem stjórna henni líta út fyrir að 

vera boðberar sannleikans, en eru í rauninni aðeins að þröngva sínum sjónarmiðum 

upp á aðra. Við þessar aðstæður verða til mörg orðræðuknippi sem gera tilkall til 

sannleikans.  

    Hið póstmóderníska ástand verður enn forvitnilegra í rannsóknum franska 

menningarfræðingsins Jean Baudrillard. Baudrillard er ekki að leita að lausnum á 

ástandinu. Þvert á móti verður hið póst-móderníska ástand enn ýktara í kenningaheimi 

hans. Baudrillard hvetur til að beita tálmyndinni til að búa til atburði og efla falskt 

gagnsæi heimsins: „Dulkóða, ekki afkóða. Beita tálmyndinni. Búa til tálmynd til að 

búa til atburð.“
17

 Hann hvetur til þess að magna upp glundroða, dreifa bakteríum eða 

vírusum róttækrar tálmyndar og afhjúpa raunveruleikann á róttækan hátt.
18

 Hann 

kallar byltingu seinni hluta tuttugustu aldar póst-móderníska, sem hefur í för með sér 

fullkomna eyðileggingu merkingarinnar.
19

 

   Baudrillard er á því að níhilismi hafi tekið margskonar breytingum í gegnum tíðina. 

Fyrsta alvöru birtingarmynd hans, sem setti mark sitt á heiminn, var rómantíkin - hún 

hafði, rétt eins og upplýsingin, að markmiði fullkomna eyðileggingu ásýndarinnar. 

Súrrealismi, dadaismi og absúrdismi, voru stórar stefnuyfirlýsingar sem höfðu allar að 

markmiði fullkomna eyðileggingu merkingarinnar. Þessar birtingarmyndir níhilismans 

eru í senn fagurfræðilegar og pólitískar.
20

  Níhilismi hefur aftur á móti breyst, hann 

klæðist ekki lengur, „þungbúnum wagnerískum spenglersíkum, sóttugum litum 

aldarhvarfa.“
21

 heldur er hann gegnsær og nærist ekki lengur á eyðileggingunni heldur 

eftirlíkingunni. Jean Baudrillard bendir á að við erum horfin inn í hyldýpi 

eftirlíkingarinnar og sviðið er autt. Við erum staðsett í eyðimörk handan veruleikans 

                                                 
16

 Sama rit, bls. 31.  
17

  Jean Baudrillard, „Róttæk hugsun“ Frá Eftirlíkingu til Eyðimerkur, ritstj. og þýð. Geir Svansson. 

Reykjavík:Reykjavíkurakademían, 2000, bls.18-32.  hér, bls. 31. 
18

  Sama rit, bls 31. 
19

 Jean Baudrillard, „Um níhilisma“ Frá Eftirlíkingu til Eyðimerkur, bls. 33-40,  hér, bls. 35. 
20

 Sama rit, bls. 34. 
21

 Sama rit, bls. 33. 

og þessi eyðimörk stækkar frá degi til dags.
22

 Samkvæmt Baudrillard er blekkingin 

eini sanni mælikvarðinn: 

 

Our conventional universe made of subject and object, means and ends, true and false, good 

and bad – all of these regulated oppositions no longer correspond to the state of our world. 

The normal dimensions of our so called real world including the dimension of time, space, 

and determinations and representation, and also of critical and reflexive thought, are all 

deceptive. 
23

 

 

 

Í heimi 

Baudrillards er 

raunveruleikinn 

orðinn að eyðimörk 

og líkneski hafa 

tekið við. Veröldin 

er full af 

eftirlíkingum sem 

framleiða raunveru, 

einhvers konar 

ofurraunveru.
24

 

Raunveruleikinn hefur enga fyrirmynd og hann má framleiða út í hið óendanlega.
25

  

Við höfum færst yfir á svið eftirlíkingarinnar, búið er að reka raunveruleikann burt, 

hann hefur vikið fyrir falsheiminum, þeirri sýndarveru sem umlykur heiminn. Gildir 

þá einu hvort um er að ræða hörmulega atburði eða stórkostlega viðburði – þeir eru 

afmáðir á sjónvarpsskjánum. Við erum orðin svo firrt af sýndarverunni sem umlykur 

okkur að við gerum okkur ekki grein fyrir því hvað er raunveruleiki og ímyndun. Gott 

dæmi um það er kápan að Die Hard 3 (1995) ( sem er merkilega lík árásinni á 

Tvíburaturnana. 2001) 

    Baudrillard skrifaði greinina „L´Esprit du terrorisme“ - í Le Monde í kjölfar árásana 

á tvíburaturnana. Hann byrjar greinina á því að fjalla um heimssögulega viðburði sem 

snerta alla jarðarbúa, viðburði eins og dauða Díönu prinsessu og árásina á 

tvíburaturnana. Baudrillard telur að þessi hrikalegi atburður sé ekki raunverulegur.  

                                                 
22

 Sama rit, bls. 34. 
23

 Jean. Baudrillard, „From Radical Incertitude or Thought as Impostor,“ French Theory in America, 

þýð. Alison Gingeras New York: Routledge, 2001, bls. 59-71. hér, bls. 59. 
24

 Jean. Baudrillard. „Framrás líkneskjana“ Frá Eftirlíkingu til Eyðimerkur, bls. 43. 
25

 Sama rit, bls. 44. 

Dýrð árásarinnar sé fyrst og fremst dýrð ímyndarinnar og afleiðingarnar, þá gildir einu 

hvort þær séu hrikalegar eða frábærar, eru að mestu ímyndaðar: 

 

The collapse of the towers of the World Trade Center is unimaginable, but that is not 

enough to make it a real event. A surplus of violence is not enough to open up reality. For 

reality is a principle, and this principle is lost. Real and fiction are inextricable, and the 

fascination of the attack is foremost the fascination by the image (the consequences, 

whether catastrophic or leading to jubilation are themselves mostly imaginary).
26

   

 

Baudrillard hefur áður skrifað um stríð. Í bókinni Simulacra & Simulation (1981) 

fjallar hann um Víetnamstríðið í samhengi við kvikmynd Frances Ford Coppola 

Apocalypse Now (1979). Að mati Baudrillards verður stríðið að kvikmynd áður en 

kvikmyndin er kvikmynduð.
27

 Víetnamstríðið er framlenging á kvikmynd Coppola, 

hún veitir beinan aðgang að stríðinu: „The war became film the film became war.“
28

 Í 

rauninni er það Coppola sem háir hið raunverulega stríð, en Víetnamstríðið líkir eftir 

kvikmyndinni. Hann vakti einnig athygli 1991 með því að segja að Persaflóastríðið 

hefði aldrei átt sér stað.
 29

  

    En hvað með kalda stríðið?  Kalda stríðið er fyrst og fremst heiti yfir tímabil sem 

ríkti frá lokum seinni heimstyrjaldar þar til Sovétríkin leystust í sundur 1991. Þá 

skiptist heimurinn í tvær heimsblokkir, Berlínarmúrinn rammaði heimsbyggðina í 

tvær fylkingar: austur og vestur. Ísland var engin undantekning. Árið 1960 voru 

samtök hernámsandstæðinga stofnuð og á fyrri hluta sjöunda áratugarins komu til 

sögunnar Keflavíkurgöngur og aðrar mótmælaaðgerðir.
30

 Víða um heim höfðu 

andstæðingar herstöðva og vígbúnaðar tekið upp slíkar mótmælagöngur sem 

baráttuaðferð. Í mótmælum gegn herstöðinni ítrekuðu mótmælendur kröfu sína um að 

                                                 
26

 Jean Baudrillard, „The Spirit of Terrorism“ .Le Monde 2,  þýð.  Dr. Rachel Bloul. november 2001, 

bls, vantar.Vefslóð: http://www.egs.edu/faculty/jean-baudrillard/articles/the-spirit-of-terrorism/  
27

 Jean. Baudrillard, „Apocalypse now“ Simulacra &Simulation,  þýð. Sheila. Faria. Glaser, Michigan: 

The University of Michigan, 1994, bls. 59-60. hér, bls. 59. 
28

 Sama rit, bls. 59. 
29

 Mikið af skrifum hans hefur vakið hneykslun og hann hefur lengi verið sakaður um tómhyggju og 

ábyrgðarleysi. (Geir Svansson, „Hinsegin Spámaður í eyðimörk veruleikans“ Frá eftirlíkingu til 

eyðimerkur. Reykjavík:  Reykjavíkurakademían. 2000, bls. 7-16. hér, bls. 7.) Það mætti halda að hann 

sé að lyppast niður fyrir svartholi samtíma síns, en í rauninni er hann að gagnrýna hið öfgakennda, 

póst-móderníska ástand. Hann er að benda á það að sjónarhorn nútímamanna sé firrt, menn hafi misst 

sjónar á aðalatriðunum og séu dottnir inn í heim eftirlíkinga. Þeir sjá ekki muninn á réttu og röngu. 

Þessi sýndarveruleiki sem blasir við allt um kring hefur deyft og firrt tilfinningarnar, gert okkur ónæm 

fyrir hinni beinu reynslu. Upplifanir í alls konar sýndarveruheimum eru orðnar eftirsóknarverðari en 

bein átök við veruleikann. Hið sama gildir um félagsleg samskipti, sem reiða sig æ meira á 

sýndarveruleikann. Til að geta verið þátttakandi í samfélaginu, fá reglulega boð í félagslega atburði - 

vera samþykktur af fólki, er nauðsynlegt að vera hluti af sýndarsamfélögum.  
30

 Valur Ingimundarson, Uppgjör við umheiminn: samskipti Íslands, Bandaríkjanna og NATO 1960-

1974. Reykjavík: Vaka-Helgafell, 2002, bls. 41. 

http://www.egs.edu/faculty/jean-baudrillard/articles/the-spirit-of-terrorism/


13 
 

herinn hyrfi á brott, í göngu frá Keflavík til Reykjavíkur. Markmið þeirra var að 

þurrka út tilvist herstöðva á Íslandi,  berjast fyrir „hlutleysi Íslands í hernaðarátökum 

og standa gegn hvers konar erlendri ásælni.“
31

 Herstöðvasinnar báru allt annað 

viðhorf í garð herstöðvarinnar enda trúðu þeir því að bandarísku hermennirnir gætu 

verndað landið gegn mögulegri innrás Sovétmanna. „Samtök um vestræna samvinnu 

gátu [hins vegar] reitt sig á efnahagsauðmagn í baráttu sinni, enda styrkti NATO þau 

fjárhagslega og þau nutu pólitískt stuðnings Morgunblaðsins.“ 
32

  

    Ásbrú – gamla vallarsvæðið – er gríðarlega sterk táknmynd um þennan tíma, þegar 

tvö stór heimspekikerfi (það sem Lyotard kallar leiðarfrásagnir (meta-narrative)) 

skiptu heimsbyggðinni í tvær fylkingar.  

    Það standa fleiri yfirgefnar herstöðvar hér og þar um heimsbyggðina. Hvað verður 

um öll þessi tæki og tól frá tímum kalda stríðsins, þegar þau ganga kaupum og sölum? 

Hvaða hlutverk hafa þessar gömlu herstöðvar frá tímum kalda stríðsins? Þær eru ekki 

lengur á valdi hersins – og eru ekki lengur þrungnar merkingu – en þjóna einhvers 

konar tilgangi í neyslusamfélagi samtímans. Þær eru merkingarlausar, hafa dottið af 

sporbaug, eru orðnar að furðulegum fyrirbærum.  

    Hér á eftir verður minnst á tvær gamlar flugstöðvar, annars vegar gömlu NATÓ-

herstöðina á Miðnesheiði, og hins vegar flugstöðina Daber-Alt Wittstok, sem í kalda 

stríðinu var hluti af herveldi Sovétmanna. Báðar gömlu flugstöðvarnar hafa fengið 

nýtt hlutverk og hlaðið á sig nýrri merkingu. Í næstu köflum verður fjallað um þær, 

með aðaláherslu á Miðnesheiði. 

 

 

 

 

 

 

 

                                                 
31

Sama rit, bls. 46. 
32

 Sama rit, bls. 46. 

Ásbrú 

 

Þann 30. september 2006 hurfu síðustu her- og starfsmenn varnarstöðvarinnar á brott 

og hún var afhent íslenska ríkinu. Við brottflutning hersins tapaði herstöðin hlutverki 

sínu. Þetta var sannkölluð útþurrkun hersins og erlent hervald var með öllu horfið af 

landinu. Þar sem áður var afgirt svæði sem óviðkomandi var meinaður aðgangur að, 

var komið almennt rými. Mörkin á milli varðstöðvarinnar og umheimsins máðust út, 

skyndilega var þessi fyrrum læsta bygging undarlega landamæralaus og orðin hluti af 

daglegu lífi manna og almennu rými. Það eina sem eftir stóð voru tómar 

draugabyggingar, fullkomlega merkingarlausar sem hernaðarleg mannvirki, 

minningar um heim sem var horfinn.  

    Samfélagið stóð ringlað andspænis yfirgefinni herstöð, byggingu sem var af allt 

annarri stærðargráðu en landslagið – Bláa lónið, Keflavík, flugstöðin – allt um kring. 

Herstöðin var ekki lengur eins og hún átti að vera. Hlutverk hennar var ekki lengur 

augljóst, tilvera hennar var beinlínis ruglandi og það kallaði á viðbragð, breytingu á 

fyrirkomulaginu. Hvað á að gera við herstöðina? Á að skilja hana eftir tóma? Hvers 

konar neyslurými er herstöðin? Hvað á að gera við draugabyggðina? Hvers konar 

neysla getur átt sér stað innan tálmyndar af herstöð? Er nauðsynlegt að skapa eitthvað 

úr svæðinu? Viðbrögð stjórnvalda við brotthvarfinu 2006 var að stofna þróunarfélag 

Keflavíkurflugvallar, Kadeco.
33

 Árið 2007 var varnarsvæði NATÓ loks breytt í 

Ásbrú, sem er lýst á heimasíðu Keilis:  

 

Keilir, miðstöð vísinda, fræða og atvinnulífs, var stofnaður vorið 2007. Skólinn hefur 

aðsetur á fyrrum varnarsvæði bandaríska hersins í Reykjanesbæ – sem nú kallast Ásbrú – 

og starfar sem stendur í fjórum skólum. Hver þeirra hefur sínar áherslur í samræmi við 

markmið Keilis að byggja á mikilvægi alþjóðaflugvallar og umhverfisvænum auðlindum en 

jafnframt að nýta þá þekkingu sem er til staðar í nærumhverfinu.
34

  

                                                 
33

 Samkvæmt heimasíðu Ásbrúr hefur: „Kadeco [...] sérhæft sig í fasteignaþróun, verkefnum sem auka 

samkeppnishæfni fyrirtækja á Reykjanesi og verkefnum sem efla frumkvöðlamenningu á Reykjanesi 

[... ] Markmið og tilgangur Kadeco er að leiða þróun og umbreytingu á Ásbrú. Í því felst meðal annars 

nauðsynleg undirbúningsvinna, svo sem úttekt á svæði og mannvirkjum ásamt þróunar- og 

vaxtarmöguleikum þess í samráði við þá aðila sem hafa hagsmuna að gæta. Þá annast félagið, á 

grundvelli þjónustusamnings við ríkið, rekstur, umsjón og umsýslu tiltekinna eigna íslenska ríkisins á 

svæðinu, þar með talið umsjón með sölu og útileigu eigna, hreinsun svæða, niðurrif mannvirkja og 

önnur skyld verkefni. Félagið vinnur einnig verkefni sem tengjast úttektum, þróun og umbreytingu á 

svæðinu og hefur umsjón með markaðssetningu og kynningu á Ásbrú.“ 

Vefslóð:  http://www.asbru.is/um-asbru/kadeco /  
34

Sjá heimasíðu Keilis. Vefslóð: / http://www.keilir.net/is/keilir/um-keili  Keilir er hlutafélag og meðal 

eigenda eru Háskóli Íslands, Þróunarfélag Keflavíkurflugvallar, rannsóknarstofnanir, orku- og 

fjármálafyrirtæki, sveitarfélög, almenningssamtök, flugfélag og verkalýðsfélög.  

http://www.asbru.is/um-asbru/kadeco
http://www.keilir.net/is/keilir/um-keili

Þannig var byggðin nýtt til að þjónusta fólk í húsnæðisleit. Herstöðinni var breytt í 

íbúðabyggð sem nýttist aðallega stúdentum, sem stunduðu nám á svæðinu (Keilir) eða 

nýttu sér fríar ferðir með rútum til Reykjavíkur til náms þar. En rýmið er ekki 

eingöngu notað til að hýsa almenna borgara og stúdenta, heldur hafa nokkur fyrirtæki 

einnig fengið aðgang að rýminu fyrir starfsemi sína, þar á meðal 

kvikmyndafyrirtækið, ZIK ZAK, tölvuleikjafyrirtækið CCP og ferðamálafyrirtækið 

Eskimos.  Eskimos skapaði skilyrði fyrir CCP til að halda upp á árshátíð. Leikmenn 

CCP fengu aðgang að öllum helstu svæðum, þar á meðal Officeraklúbbnum.
35

    

Kvikmyndafyrirtækið Zik Zak fékk afnot að rými undir kvikmyndagerð. Sena úr 

kvikmyndinni Good Heart (2009) eftir Dag Kára Pétursson var tekin upp á 

Miðnesheiði. Einnig var hluti af stuttmyndinni Smáfuglar (2008) eftir Rúnar 

Rúnarsson skotin þar. 
36

 Hið eiginlega hlutverk kvikmynda er að skapa annan heim, 

líkja eftir lífinu, markmiðið er að fá áhorfendur til að trúa því að hinn skáldaði heimur 

sé raunverulegur. Þarna var þetta gert í tálmynd af herstöð. Hér erum við kominn inn á 

það svæði sem fræðimaðurinn Jean Baudrillard hefur fjallað um. Officeraklúbburinn 

hefur mikið verið notaður við veisluhöld. Alls konar fyrirtæki hafa fengið afnot að 

Officeraklúbbnum til árshátíðarhalda og einnig hafa verið haldnir tónleikar þar.      

Núverandi hlutverk gömlu herstöðvarinnar er tvíþætt, annars vegar eru það 

íbúðirnar sjálfar og fólkið sem þar býr, hins vegar Keilir, skólinn, og ýmiss konar 

starfsemi, sem heyrir undir Keili. Nú búa yfir 2000 manns á Ásbrú og 600 námsmenn 

á Keili.
37

 Íbúðirnar á Ásbrú eru ódýrari en á höfuðborgarsvæðinu. Í kjölfar 

bankahrunsins hafa stúdentar flust til Suðurnesja.  

Einar Bárðarson blés nýju lífi í Kanaútvarpið
38

 og þann 23. mars 2009 birtist mynd 

af honum í Vísi, þar sem hann lýsti því yfir borubrattur að hann ætlaði að opna stærsta 

skemmtistað landsins – Officeraklúbinn, tvö þúsund fermetra af fjöri –  með látum.
39

 

Það birtist önnur frétt, þess efnis að fimm Rússar létu sjá sig í Officeraklúbbnum, 

sjálfu heimavígi Kanans.
40 

Það var eins og Kanadraugurinn væri ósáttur við kaup 

                                                 
35

 Ragnar Bjarnason, munnleg heimild.  
36

 Gunnar Þorri Pétursson, munnleg heimild. 
37

 Samkvæmt heimasíðu Keilis. 
38

(Höfundur ekki nefndur)  Samúel 28. Júlí. 2009, vefslóð: http://samuel.is/nutiminn/2009/07/28/tv-aer-

nyjar-utvarpsstodvar  
39

 (Höfundur ekki nefndur) Vísir. 23 . mars 2009.  Vefslóð: http://www.visir.is/einar-opnar-

officeraklubbinn-med-latum/article/200950497725  
40

 (Höfundur ekki nefndur) Vísir.2009  Sjá vefslóð: http://www.visir.is/fimm-russar-letu-sja-sig-i-

officera-klubbnum/article/200954897484  

http://samuel.is/nutiminn/2009/07/28/tv-aer-nyjar-utvarpsstodvar
http://samuel.is/nutiminn/2009/07/28/tv-aer-nyjar-utvarpsstodvar
http://www.visir.is/einar-opnar-officeraklubbinn-med-latum/article/200950497725
http://www.visir.is/einar-opnar-officeraklubbinn-med-latum/article/200950497725
http://www.visir.is/fimm-russar-letu-sja-sig-i-officera-klubbnum/article/200954897484
http://www.visir.is/fimm-russar-letu-sja-sig-i-officera-klubbnum/article/200954897484

Einars. Í janúar 2010 tók fárviðri þakið af Officeraklúbbnum og kastaði því lengst út á 

flugbraut Keflavíkurvallar. Ekki löngu síðar – aðeins fjórum mánuðum - var 

hljóðkerfi Officeraklúbbsins stolið.
41

 Og lítil sem enginn starfsemi var eftir áramót 

2010. 

    Jónína Benediktsdóttir athafnakona fékk afnot af einni blokk til að útvíkka eigin 

starfsemi. Hún breytti henni í heilsulind í nágrenni Flugstöð Leifs Eiríkssonar. Á 

hótelinu eru 50 herbergi, í hverju er „king size“ rúm og gufubað. Hún markaðsetur 

fyrirbærið undir heitinu „endurnýjanleg orka“: 

 

Að upplifa og nema hluti sem breyta lífinu með jákvæðum hætti eru markmið hótelsins. 

Aukin lífsorka og gleði eru gæði sem flestir sækjast eftir. Góð heilsa byggir á góðu 

mataræði, hreyfingu, hvíld og slökun auk jákvæðni.
42

 

 

Gestir geta farið í svæðanudd, gufubað og svokallaða ristilskolun, eða detox. 

Meðferðin gengur út á að skola ristilinn og er talin hafa góð áhrif á fólk sem stríðir við 

vindgang, sveppa – og candida-sýkingar í ristli.  

    Dagana 28.-29. júní næstkomandi árið 2013 verður haldin tónlistarhátíðin, „Allt 

Tomorrow´s Party“ á gömlu herstöðinni.  Þetta er tónlistarhátíð sem hefur verið haldin 

víðs vegar um heiminn.
43

 Það er hægt að kaupa miða inn á tónlistarhátíðina sem felur 

í sér gistinu á Bed and Breakfest Keflavík sem er staðsett á Ásbrú.
44

 

    Með þessa viðburði í huga má sjá að herstöðin hefur hlaðið á sig nýrri merkingu:  

1) Útvarpsstöð. Nýju lífi blásið Kanaútvarpið. 

2) Heilsulind. DeTox búðir. 

3) Stúdentaíbúðir. 

4) Keilir (skóli) 

5) Vettvangur undir árshátíðir stórfyrirtækja 

6) Tónlistarhátíð 

7) Svæði fyrir kvikmyndaframleiðslu 

 

Eins og sjá má þjónar gamla herstöðin á Miðnesheiði margs konar tilgangi í samfélagi 

nútímans. Hún er skyndilega orðin vettvangur undir ýmiss konar starfsemi, þar á 

meðal starfsemi fyrirtækja sem framleiða eftirlíkingar af raunveruleikanum. Hérna er 

                                                 
41

 (Höfundur ekki nefndur))Visir. 2010. Vefslóð:  http://www.visir.is/einar-bardarson-

raendur/article/2010582394781  
42

 Fengið af vefsíðunni. Heilsulind. 2011 

 Vefslóð: http://www.heilsuhotel.is/stylesheet.asp?file=07032011235214  
43

 (Höfundur ekki nefndur) Víkurfréttir. 13. Apríl. 2013. Vefslóð: http://www.vf.is/mannlif/althjodleg-

tonlistarhatid-a-asbru-i-sumar/56960  
44

 Fengið að vefsíðunni, Midi.is 2013. Vefslóð: 

http://midi.is/tonleikar/1/7522/  

http://www.visir.is/einar-bardarson-raendur/article/2010582394781
http://www.visir.is/einar-bardarson-raendur/article/2010582394781
http://www.heilsuhotel.is/stylesheet.asp?file=07032011235214
http://www.vf.is/mannlif/althjodleg-tonlistarhatid-a-asbru-i-sumar/56960
http://www.vf.is/mannlif/althjodleg-tonlistarhatid-a-asbru-i-sumar/56960
http://midi.is/tonleikar/1/7522/

við hæfi að minnast aftur á hugmynd Baudrillard um níhilisma, sem nærist ekki 

lengur á eyðileggingunni heldur eftirlíkingunni. Gamla herstöðin er hætt að starfa sem 

hernaðarmannvirki, á svæðinu eru ekki lengur til staðar hinar umdeildu F-14 

herflugvélar NATÓ-bandalagsins, hins vegar má finna þarna heilsulind Jónínu 

Benediktsdóttur, þar sem er meðal annars boðið upp á ristilskolun. Þetta eru gerólík 

fyrirbæri og þess vegna myndast áhugaverð þversögn á Miðnesheiði. Ef tekið er mið 

af kenningum Baudrillards um níhilisma sem hann telur að nærist ekki lengur á 

eyðileggingunni (herþotum NATÓ-bandalagsins) heldur eftirlíkingum (heilsulind) er 

fyrirbærið sjálft horfið ofan í hyldýpi eftirlíkinga og þar af leiðandi í sjálfu sér rými 

botnlausrar tómhyggju. Ásbrú þjónar ekki lengur tilgangi sínum sem 

hernaðarmannvirki,  aftur á móti er verið að búa til kvikmyndir á svæðinu. Þannig 

hefur þetta fyrrum hersvæði einnig verið fyllt af eftirmyndum og tilbúnum ímyndum. 

Vera má að staðsetning herstöðvarinnar, með öllum sínum tómu byggingum, falli 

einstaklega vel inn í ímyndaheim þeirra stórfyrirtækja sem selja tálmyndir og ímyndir. 

Með hliðsjón af hugmyndum Baudrillards um að eftirlíkingin sé raunverulegri en 

„raunveruleikinn“ sjálfur verður rými herstöðvarinnar fyrst ósvikið með því að ýta 

undir framrás líkneskjanna sem vettvangur fyrir sýndarveruna. Það myndast 

áhugaverð mótsögn innan rýmis Miðnesheiðar þegar þessi fyrrum herstöð, sem gat 

borið gjöreyðingarvopn, er orðin að vettvangi undir árshátíð stórfyrirtækja. Hernum er 

sópað burt af herstöðinni vegna varanlegra breytinga. En árshátíðir stórfyrirtækja opna 

gáttir að hinu auða svæði. Hvernig sem hún er notuð í dag til skemmtanaiðkana, gaf 

hún einu sinni færi á skipulegri valdbeitingu. Vegna fortíðar Miðnesheiðar verður til 

sérstakt andrúmsloft þegar herstöðin glatar hlutverki sínu og er gerð landamæralaus.  

    Í þessu samhengi er áhugavert að benda Wittstock flugstöðina í Þýskalandi. Í kalda 

stríðinu var flugvöllurinn hluti af herveldi Sovétmanna og þar mátti finna talsvert af 

orrustuþotum, meðal annars Mig-29-Fulcrum orrustuþoturnar og Mig-23 Floggers. 

Sem autt rými hefur herstöðin verið notuð við ýmiss konar skemmtanahald. Henni 

hefur verið breytt í vettvang fyrir bílakappakstur og rýmið er einnig notað undir 

tónlistarhátíðir, þar á meðal hátíðir á fullu tungli.
45

 

                                                 
45

Fengið af vefsíðunni: urbanghostsmedia.com. 2010/11. Vefslóð: 

http://www.urbanghostsmedia.com/2010/11/abandoned-aircraft-airfields-airbases-airport-terminals/  

18 
 

Flugstöðin er ekki lengur eins og hún var, hún er orðin að eftirlíkingu og hefur tapað 

ógnarvaldi sínu, 

rétt eins og 

Miðnesheiðin. Í 

myndbandi frá 

árinu 2009 má 

sjá fullt af fólki 

koma saman á 

tónlistarhátíð á 

Wittstock.
46

 

Sólin skín á 

myndbandinu, 

stemmningin er 

góð, fólk dansar í takt við danstónlist, drekkur og nýtur lífsins. Þarna má meðal annars 

heyra „remix“ af laginu, „The End“, með hljómsveitinni The Doors. Sem vettvangur 

fyrir tónlistarhátíð tengir herstöðin áhorfendur ósjálfrátt við kalda stríðið af því að 

þarna var eitt sinn flugvöllur í eigu Sovétríkjanna. Myndbandið  kallar  fram hluti úr 

fortíðinni – yfirgefnar flugvélageymslur – sem eru gleymdir og hafa verið bældir. 

Stemmningin í myndbandinu kallar fram skrítna og framandi tilfinningu, jafnvel 

ókennileika en hugtakið á einkum við að bæld áhrif vakna við kynni af einhverju sem 

er löngu liðið, eða að trú sem er yfirstaðin reynist sönn. Margir fræðimenn hafa 

skoðað hugtakið og finna ekki einhlíta skýringu á því en til að gefa smá mynd af því 

tengist ókennd eða ókennileiki ótta, ónotakennd eða vissri upplifun ó hugnaðar.
47

  

    Annað atriði sem magnar upp ókennileikann er lagið The End sem er spilað í 

myndbandinu og skírskotar til kvikmyndar Coppola, Apocalypse Now. Hitt sem vekur 

óneitanlega upp ókennd er nafnið Wittstock, sem minnir á Woodstock. Einu sinni 

mátti finna fyrir hermætti Sovétmanna á Wittstock, en nú ríkir þar allt önnur 

stemmning, menn skála í kampavíni og hlusta á danstónlist, ekki ólíkt því sem var á 

Woodstock. Í öðru myndbandi frá árinu 2009 má sjá kappaksturskeppni á 

                                                 
46

 Grünanlage Festival  Wittstock / Alt Daber 2009. Sjá myndband á vefslóð: 

http://www.youtube.com/watch?v=SeSZtywz2e0  

47
 Nánar verður fjallað um ókennileika síðar í ritgerðinni. 

http://www.youtube.com/watch?v=SeSZtywz2e0

flugbrautinni.
48

 Herstöðin Wittstock er, rétt eins og gamla Miðnesheiðin, firrt 

merkingu sem hernaðarmannvirki. Báðar herstöðvarnar eru einhvern veginn farnar að 

afbyggja eigin merkingu, en þjóna mikilvægu hlutverki í neysluþjóðfélagi nútímans.   

    Hvernig er lífið á Ásbrú – gömlu herstöðina? Er hún orðin að ofurraunverulegu 

fyrirbæri og gerir fólk sem býr þar ekki greinarmun á raunveruleika og ímyndun. 

Ásgeir 

Tryggvason, 

hagfræðinemi og 

íbúi á Ásbrú,  

rekur í 

heimildarmyndin

ni Herstöðinni 

(2012) hvernig 

lífið er á Keili.
49

   

   Hann bendir á 

að 

leigumarkaðurin

n í Reykjavík sé 

svo erfiður að 

hann hafi 

ákveðið að koma 

til Miðnesheiðar 

því hann borgi 

minni pening 

fyrir miklu stærri 

íbúð, en þær sem 

eru á markaðnum í bænum. Íbúðin sem Ásgeir býr í var eitt sinn aðsetur fyrir óbreytta 

hermenn. Í blokkinni, þar sem hagfræðineminn býr er sameiginlegt eldhús með 

öflugum ofni sem gæti hitað 20 kílóa kalkún. Einnig er þar sameiginlegt 

tómstundasvæði, þar sem má meðal annars finna púlborð og fótboltaspil. Á neðstu 

hæðinni er svo sameiginlegur íþróttasalur með hlaupabrettum og lyftingatækjum. 

                                                 
48

 Grünanlage Festival  Wittstock / Alt Daber 2009. Vefslóð. 

http://www.veengle.com/s/Airbase+Wittstock/3.html  
49

 Bjarni Klemenz,  Herstöðin. Heimildarmynd, gerð í námskeiði HMM, (Hagnýtri menningarmiðlun), 

2012. 

http://www.veengle.com/s/Airbase+Wittstock/3.html

Aftur á móti kemur aldrei neinn í eldhúsið eða í tómstundarýmið eða í 

líkamsræktarsalinn, þess vegna er ómögulegt að spila fótboltaspil eða púl við nokkurn 

mann. Í því tilliti má líta á öll þessi sameiginlegu rými sem einkarými. Margar 

blokkirnar allt í kringum íbúðarblokk hans  standa auðar. Hagfræðineminn lýsir því að 

það sé sérstök tilfinning að vakna og horfa út um gluggann, á blokk sem stendur 

fullkomlega mannlaus. Hann lýsir stemningunni, svolítið eins og í  bókinni Palli var 

einn í heiminum (1942).
50

  Sama heimildamynd. 

Draugabyggð 
 

 

„Yfirgefin hús. Eldavél sem ekki er lengur í notkun. Tómar barhillur. Skotfærageymslur. 

Tómar þvottavélar í löngum röðum. Óopnaður gluggapóstur. Líkgeymsla. Bílskúr 

flotaforingja. Gul vatnsrennibraut. Barnslegar teikningar málaðar beint á vegg í yfirgefinni 

sjúkrastofu. Tómar innstungur. Draugabær.“
51

 

 

Síðustu ár hefur verið gríðarlega mikil eftirspurn eftir húsnæði á Reykjavíkursvæðinu. 

Leigumarkaðurinn á höfuðborgarsvæðinu er erfiður og þess vegna hefur fólk flutt frá 

Reykjavík til Suðurnesja. Á Ásbrú er íbúðaverð lægra en í Reykjavík og í hverri 

íbúðarblokk má finna líkamsræktarsal. Sjö rútuferðir eru farnar á virkum dögum frá 

Ásbrú til Reykjavíkur, ferðirnar eru ætlaðar nemendum og íbúum á Ásbrú. Íþróttahús 

og líkamsræktaraðstaða opnuðu í desember 2007 og geta íbúar á Ásbrú nýtt sér þá 

aðstöðu gegn gjaldi.
52

 

    Í bókinni La Production de l´espace (1967) kryfur Lefèbvre framleiðsluöflin sem 

koma fram í rýmum og hvernig þau gera skilyrðislausa kröfu um neyslu innan 

rýmisins, neyða öllu heldur rýmið inn í eitthvert neyslusamhengi. 

    Að mati Lefèbvres móta framleiðsluöflin alla menninguna og geta fullnýtt hvaða 

svæði sem er undir eigin framleiðslu. Í huga Lefèbvres eru fá svæði sem 

framleiðsluöflin skipta sér ekki af.
53

 Kenningar hans tengjast fjármálavæðingu 

umhverfisins. Ef eitthvert landsvæði finnst sem mögulegt er að nýta til framleiðslu, 

eru framleiðsluöflin fyrr eða síðar mætt og reyna að beygja það undir lögmál 

markaðarins. Ef það finnst eitthvert svæði, svo sem hjólabrettasvæði eða önnur svæði 

sem tengjast æskulýðsmenningu, svo dæmi sé tekið, finna framleiðsluöflin oftast 

smugu til að komast þangað inn.
54

 Fyrr en varir er kominn ísbíll eða farið að rukka inn 

                                                 
51

 Sigrún Sigurðardóttur, „Allar breytingar skapa forsendur fyrir nýtt líf“ Morgunblaðið, 6. september 

2008. 
52

 Sjá heimasíðu Keilis: http://www.keilir.net/is/keilir/ibudir  
53

  Henri. Lefèbvre, The Production of Space, Þýð. Donald. Nicholson. Smith, Oxford: 

Blackwell, 2001, bls. 90. 
54

 Ólíkt Lefèbvre sér Michel de Certeau undankomuleið frá veldi framleiðsluaflanna. Í frægum kafla 

um New York bendir hann á að göngutúrinn er skapandi ferli.  Ofan af  World Trade Center, turninum 

sem var sprengdur í tætlur 2002 getur áhorfandi lesið borgina eins og texta. (Michel de Certeau. 

„Walking in the city.“ The Practice of Everyday Life. Steven Rendall þýddi. California: University of 

California Press, 1988,  bls. 91-110, hér, bls. 92). De Certeau leggur göturnar að jöfnu við setningar og 

þannig getur gönguferð vegfaranda breyst í eins konar ljóðrænan lestur á borginni og jafnvel pólitískt 

vopn, aðferð til að sleppa undan öryggismyndavélunum, eins og Benedikt Hjartarson bendir á 

greininni„Staðlausir staðir. Um útópíska arfleið í menningargagnrýni póstmódernista.“ (Benedikt 

Hjartarson, „Staðlausir staðir. Um útópíska arfleið í menningargagnrýni póstmódernista.“Ritið 1/2002.  

bls. 73-96.  hér, bls. 94). Að mati de Certeaus getur andspyrnan allt eins búið í hinu smávægilega, eins 

og til dæmis að hundsa reykingar á bar, þar sem er reykskilti sem bannar fólki að reykja. Fyrir de 

Certeau er slík andspyrna nauðsynlegt viðbragð gegn skipulaginu og gefur til kynna að manneskjan er 

http://www.keilir.net/is/keilir/ibudir

á svæðið. 
55

Af þessum sökum eru náttúruleg svæði, eins og t.a.m.. þjóðgarðar, 

sjaldgæf og erfitt er að greina þau frá tilbúnum og óekta svæðum.
56

 Sem dæmi nefnir 

Lefèbvre að í Suður-Frakklandi sé að finna svæði sem þjóna hernaðarmannvirkjum 

fullkomlega og fá svæði séu látin í friði, ef undan eru skilin örfá svæði sem heyra 

undir þjóðgarða.
57

  

    Rannsókn Lefèbvres beinist aðallega að beitingu mótsagna milli magns og gæða 

innan hins hlutlausa rýmis. Útigarður í stórborg, afþreyingargarður eins og Miklatún 

eða Central Park, eða svokölluð „græn svæði“ laða til sín venjulegt fólk en fæla 

fjárfesta burt. Afþreyingarsvæði í stórborg, sem skapa skilyrði fyrir tómstundaiðju, 

eiga til að þurrkast út vegna þess að neytendur svæðisins þurfa ekki að greiða sig 

þangað inn. Útvistargarður er óæðri en til dæmis bílastæði á þeirri forsendu að 

garðurinn þjónar ekki hagsmunum neinna. Þannig eiga útivistarsvæði allt sitt undir 

því að laða að fjárfesta.
58

 Forvitnilegt er að beita kenningum Lefèbvres til að 

greinasjónarmið ráðamanna um hagfræðilegt gildi herstöðvarinnar í gegnum tíðina, en 

þetta sjónahorn hefur verið ráðandi hjá stjórnmálamönnum – einkum 

sjálfstæðismönnum. Tilvist herstöðvarinnar var réttlætanleg ef mögulegt var að 

hagnýta hana við ýmis framleiðslustörf. Gilti þá einu hvaða merkingu hún hafði fyrir 

umheiminn, ef hún gat haldið heilu bæjarfélagi uppi mátti hún vera þarna.  

 

Varnarlið bandaríska hersins á Miðnesheiði var mikilvægur viðskiptavinur Hitaveitunnar 

frá árinu 1980, þar til það hvarf af landi brott þann 1. október 2006. Á árunum 1986-1998 

voru tekjur vegna viðskipta varnarliðsins við Hitaveituna allt að því helmingur allra tekna 

Hitaveitunnar, en á síðustu árum hefur dregið úr hlutfallslegu vægi viðskiptanna og námu 

þau um 17% af tekjum árið 2006.
59

 

 

Myndin sem herstöðin hefur tekið á sig sem atvinnuskapandi miðstöð hefur í för með 

sér að viðhorf Suðurnesjamanna er allt annað en viðhorf landsmanna sem koma frá 

öðrum stöðum á landinu.    

                                                                                                                                            
ekki fullkomlega á valdi framleiðsluaflanna. Rússarnir sem geta drukkið bjór í mestu makindum á 

fyrrverandi yfirráðasvæði Bandaríkjamanna eru ósjálfrátt í andspyrnu gegn hefðinni. 
55

  Í þessu samhengi má til dæmis nefna hugmyndir sem tengjast því að setja upp gjald að 

útivistarsvæðum. Bæjarstjóri Hveragerðis lýsti því til dæmis yfir í útvarpsþættinum Vikulok ágúst 2012 

að hann furðaði sig á því hvers vegna væri ekki löngu búið að setja upp gjald gegn þessum 

túristaperlum.  
56

  Henri. Lefèbvre, The Production of Space, bls. 83. 
57

 Sama rit, bls. 84.  
58

 Sama rit, bls. 359. 
59

 Guðrún Gunnarsdóttir, „Áhrif brotthvarfs Varnarliðsins á virði Hitaveitu Suðurnesja hf“, BS-ritgerð, 

Háskólinn á Akureyri: Viðskipta og raunvísindasvið, Tilvitnun fengin úr útdrátti að ritgerð. bls, ekki 

gefin upp. Vefslóð http://skemman.is/item/view/1946/833 

    Valið á staðsetningu herstöðvarinnar er tilkomið vegna Keflavíkurflugstöðvarinnar 

og landfræðilegrar stöðu, bygging húsanna er laus við óþarfa hindranir eins og 

hagstæð veðurfræðileg skilyrði, fagurfræði, útsýni og annað slíkt. Herstöðin á 

Miðnesheiði hafði sérstöðu innan  herveldis Bandaríkjamanna vegna samsetningar 

sinnar og smæðar. Hún var í senn hugsuð sem æfinga- og eftirlitsstöð, með sérstakri 

áherslu á kafbátanjósnir. Hún gegndi lykilhlutverki við að fylgjast með kafbátaferðum 

rússneskra kjarnorkuknúinna kafbáta.
60

  

Valur Ingimundarson kannar skuggahliðarnar í sögu landsins í bókinni, Uppgjör 

við umheiminn (2002). Hann bendir á að í lok sjötta áratugarins hafi orðið róttækar 

breytingar á mikilvægi Íslands í hernaðarlegu tilliti með tilkomu kjarnorkuknúinna 

kafbáta og eldflauga. Þá var í fyrsta sinn mögulegt að skjóta eldflaugum úr 

kjarnorkuknúnum kafbátum á skotmörk í Sovétríkjunum. Fyrir vikið fékk flotinn 

miklu meira vægi en áður í hernaðaráætlunum Bandaríkjahers.
61

 Samkvæmt Vali var 

herstöðin í Keflavík sérstaklega hönnuð með það í huga að hlaða 

kjarnorkudjúpsjávarsprengjur og því liður í atómrekstri Bandaríkjamanna.
62

 Um 

miðjan sjöunda áratuginn var komið upp hlustunarkerfi SOSUS (Sound Surveillance 

System), – sem gat greint hljóð kafbáta –  í Keflavíkurstöðinni, með mikilli leynd og í 

samráði við íslensk stjórnvöld.
63

  

Það hefur myndast orðasamhengi í tengslum við herstöðina sem kallast „hernám 

hugans“, eins og titill lokaritgerðar Unnar Guðmundsdóttur og Þorvarðar 

Guðmundssonar heitir. Höfundarnir lýsa hvað herstöðin hafði sterk áhrif á íbúa 

Suðurnesja og hvernig hún batt þessi bæjarfélög – Miðnesheiði og Keflavík – saman 

með félagslegum böndum. Ástæðan fyrir því að það var lítil sýnileg andstæða við 

tilvist herstöðvarinnar á Suðurnesjum var sú að margir Suðurnesjamenn voru háðir 

henni í fjárhagslegu tilliti. Hernám hugans þýðir að gróðinn af varnarliðinu var meiri 

en ógnin sem stafaði frá honum. Samkvæmt höfundum skýrir hugtakið hernám 

hugans hvers vegna Suðurnesjamenn gátu sætt sig við veru Varnarliðsins. Hernámið 

hafði áhrif á allt mannlífið á Suðurnesjum, herstöðin var langfjölmennasti 

vinnustaðurinn og breytti atvinnuumhverfinu. Hlutfall þeirra sem höfðu atvinnu af 

fiskvinnslu fór minnkandi með árunum. Árið 1950 starfaði helmingur Keflvíkinga við 

 Friðrik H. Hallsson, Herstöðin: félagslegt umhverfi og íslenskt þjóðlíf. Akureyri: Félag höfundanna, 

1990, bls.179. 

 Valur Ingimundarson, Uppgjör við umheiminn,  bls. 36. 

 Nánar verður vikið að atómrekstri herstöðvarinnar síðar í ritgerðinni. 

 Valur Ingimundarson, Uppgjör við umheiminn,  bls. 37. 

sjávarútveg, hlutfallið var komið í 30% árið 1960. Og aðeins 15% íbúa Keflavíkur 

hafði framfærslu af sjávarútvegi 1985.
64

 Suðurnesjamenn mótmæltu ekki veru hersins 

af því að þá settu þeir sig gegn atvinnuskapandi tækifærum. 
65

 

    Friðrik Hallsson hefur kortlagt félagslegt umhverfi herstöðvarinnar í bókinni 

Herstöðin (1990). Árið 1987, þegar hann skrifaði bókina, störfuðu á 

Keflavíkurflugvelli í kringum 2500 manns og það er meiri fjöldi en nokkru sinni áður. 

Á vallarsvæðinu mátti finna alla tegund af atvinnu, allt frá venjulegri verkavinnu til 

faglærðra starfa.
66

  

    Það má í raun sjá líkindi með herstöðinni og hugmyndum Foucaults um alsjána. Í 

bók Michels Foucault Agi og refsing (Surveiller et punir, 1975) koma fram 

hugmyndir hans um vald. Hann byggir hugmyndir sínar á kenningu Jeremy Bentham 

um hið fullkomna fangelsi – „Panoptikon“ eða alsjá. Fangelsið var hringlaga bygging 

með fangaklefum umhverfis eftirlitsturn. Samkvæmt Foucault er alsjá Benthams ekki 

bundin við fangelsi heldur allt samfélagið.
67

  

    Megintilgangur alsjárinnar er að ná valdi yfir hugum fólks, byggingin tekur sér 

bólfestu innra með einstaklingi, hún „ljær huganum vald yfir huganum.“
68

 Og hann 

fer að hafa eftirlit með sjálfum sér. Ein af hugmyndum alsjárinnar er að styrkja 

félagsleg öfl innan samfélagsins með því að auka stýringu.
69

 Hitt sem alsjáin gerir 

betra en nokkurt annað stjórntæki er að: „[tryggja skilvirkni] með fælingarmætti 

sínum, stöðugum áhrifum og sjálfvirkni gangverksins.
70

  Með hliðsjón af 

alsæishugtaki Foucaults má halda því fram að Íslendingar hafi hætt að velta 

herstöðinni fyrir sér og orðið eitt með þvingunarmætti hennar enda voru Íslendingar –  

einkum Suðurnesjamenn – háðir herstöðinni í efnahagslegu tilliti.  

    Eftir brotthvarf hersins er ekki lengur hægt að horfa til verðgildis herstöðvarinnar 

eða hernaðarlegs mikilvægis. Hugmyndin um að eyða herstöðinni eða byggja nýtt 

svæði hefur aldrei verið valkostur. Nokkrar hugmyndir um tilgang herstöðvarinnar 

fyrrverandi hafa fengið athygli í fjölmiðlum. Þann 3. október 2006 skrifaði Halldór 

Reynisson prestur útópíska grein um framtíð Keflavíkurflugvallar og lagði til að 

breyta vellinum í friðað svæði.
71

 En auðvitað gekk það ekki upp. Rétt eftir 

bankahrunið voru Íslendingar að sækjast eftir peningum frá rússneskum stjórnvöldum. 

Í kjölfarið birtist undarleg frétt á Vísi, í tengslum við Keflavíkurflugvöllinn, þar sem 

Geir Haarde fyrrverandi forsætisráðherra skýrði að rússnesk herstöð fengi ekki 

aðsetur á Miðnesheiði í staðinn fyrir lánið.
72

    

    Tilvera hennar var réttlætanleg svo framarlega sem framleiðsluöflin sáu möguleika 

á að nýta hana. Draugabyggðin mátti vera þarna ef hún gat skilað hagnaði. Lefèbvre 

bendir á að mótsagnir milli magns og gæða komi í ljós þegar fólk yfirgefur heimili sitt 

- rými neyslunnar og markaðarins, hins nákvæmlega mælda svæðis sem á allt sitt 

undir hinu opinbera. Þegar fólk yfirgefur hið mælanlega, opinbera rými og fer til 

dæmis í sumarfrí þá nær það að njóta rýmisins. Sem dæmi má nefna ferðamannastaði, 

þar sem fólk nær að upplifa innihaldsríkari og fjölbreyttari tilveru en í einkarýminu og 

nær að bregða á leik með hversdaginn. Þess vegna gerir fólk meiri kröfur til 

ferðarýmisins heldur en einkarýmis, gildir þá einu hvort rýmið sé raunverulegt eða 

óraunverulegt, aðalatriðið er að rýmið samræmist kröfum þeirra til tómstundarrýmis. 

Lefèbvre telur að þessi útvistar- eða ferðarými búi yfir dýrmætum sprengikrafti. Gæði 

og notkun rýmisins endurheimtir yfirráð þegnanna upp að vissu marki. En fyrr en 

varir ná framleiðsluöflin valdi yfir svæðinu. Í þessu samhengi nefnir Lefèbvre 

ströndina að Miðjarðarhafinu, sem er kaffærð í iðnaði. Svæðin sem lúta yfirráðum 

nýkapítalismans deilast annars vegar í svæði sem eru notuð undir framleiðslu 

neysluvarnings og hins vegar svæði sem eru undirlögð fyrir neyslu. Við þetta myndast 

merkileg togstreita á milli tómstunda og langana. 

Þann stutta tíma sem Miðnesheiðin var hlutlaust svæði endurheimtu notendur 

rýmisins að nokkru leyti yfirráð sín. Þarna var fullt af tómum húsum og byggingum - 

draugabær. Ljósmyndarinn Bragi Þór Jósefsson myndaði Keili rétt eftir að herinn 

hvarf. Í viðtali við Morgunblaðið 2008 kemur fram að hann fór á Miðnesheiði til að 

vinna verkefni fyrir Hús og Hýbíli.
73

 Hann varð fljótt heillaður af umhverfinu:  

 

Allt í einu laukst upp fyrir mér hversu einstakt og merkilegt þetta var. Herinn var farinn 

og ekki búið að taka ákvörðun um hvað ætti að gera við öll þau hús, tæki og tól, sem 

hann skildi eftir. Allt var enn óhreyft. Ég fann það því strax að ég yrði að gera eitthvað 

meira úr þessu verkefni og að það mátti ekki bíða lengi. Það varð að skrásetja þetta 

með einhverjum hætti áður en allt breyttist. Auk þess fannst mér þetta mjög áhugavert 

fagurfræðilega séð.
74

 

 

Á þessu 

tímabili - 

þegar 

herinn var 

farinn og 

Keilir ekki 

enn orðin 

til – hafði 

notandinn, 

Bragi  

fullkomið 

valdi yfir 

rými Miðnesheiðar. Hann drakk Miðnesheiði bókstaflega í sig, kannaði allar víddir 

hennar og veiddi kjarna og dulúð í ljósmyndasýninguna: Endurkast. Í síðasta kafla 

kom fram að gamla herstöðin er orðin að miðstöð fyrir ratleiki, tónlistarviðburði og 

fagnaðarhöld af ýmsu tagi. Í þessu tilliti má líta á herstöðina sem skemmtigarð, 

eftirlíkingu af raunveruleikanum, þar sem leikmönnum er boðið upp á skemmtilegra 

líf en hversdagurinn býður upp á. Í raun má segja, með hliðsjón af hugmyndum 

Lefèbvres um rýmið, að í tómstundarrýminu (sem í þessu dæmi er 

Keflavíkurherstöðin)  hafi líkaminn rétt á að neyta rýmisins.   Lefèbvre fjallar einnig 

um stöðu gamalla bygginga og hvernig hún breytist með ört vaxandi hagnaði. Það 

geta allir verið sammála um að gömul hús eru merkingarbær, en hitt er vitað að þau 

eru alltaf metin lægra en byggingar sem hafa meira markaðslegt gildi. Lefèbvre nefnir 

hina klassísku „klemmu“ eldri bygginga. Þrátt fyrir að þær séu gæddar gríðarlegu 

menningarlegu auðmagni er þeim fórnað vegna slæmrar stöðu út frá hagfræðilegum 

sjónarmiðum.
75

 Í ríkjum sem eru í hröðum efnahagslegum uppvexti er sögufrægum 

byggingum fórnað á kostnað nýrra bygginga. Þessari áætlun eru margir ósammála og 

telja að gömul hús eigi sér tilverrétt vegna beinna skírskotana til sögu og menningar 

þjóðarinnar.  

    Samkvæmt Lefèbvre er félagslegt rými m.ö.o. endurframleitt í samræmi við 

framleiðsluöflin
76

 og við framleiðslu rýmis er sýnileikinn í fyrirrúmi: „They are made 

with the visible in mind: the visibility of people and things, of spaces and of whatever 

is contained by them. The predominance of visulization [...] serves to conceal 

repetitiveness.“
77

 Í framleiðsluferli rýmis ríkir endurtekning, sem kemur í veg fyrir 

frumleika, og innan hvers rýmis líkist hver hlutur öðrum: „There is no need to subject 

modern towns, their outskirts and new buildings, to careful scrutiny in order to reach 

the conclusion that everything here resembles everything else.” 
78

   

    Á Miðnesheiði tengist endurframleiðsla framleiðsluaflanna húsnæði. Ríkið tekur 

yfir Miðnesheiði og breytir nafninu í Ásbrú. Stærstur hluti Ásbrúar felst í leigumiðlun 

og rými undir stjórnsýslu Keilis. Þarna bjuggu einu sinni hermenn, en nú flykkjast 

þangað stúdentar og fólk sem á lítinn pening.  Á Miðnesheiði á sér stað ákveðin 

endurframleiðsla vinnuaflsins. Í staðinn fyrir herstjórn, sem stjórnaði 

flugvélasamgöngum á Atlandshafinu, er komin skólastjórn, sem skipuleggur nám við 

Keili, og leigumiðlun.  

    Erlendir hermenn hafa ekki aðeins verið búsettir á Miðnesheiði. Fyrstu 

hermennirnir sem komu hingað til lands bjuggu í bröggum, þegar bresku dátarnir 

hurfu af landi brott stóðu auðir braggar hér og þar í höfuðstaðnum. Þá var skoðað 

hvað ætti að gera við alla braganna. Bandaríkjamenn sýndu bröggunum lítinn áhuga 

og kom það í hlut bæjaryfirvalda og húsaleigunefndar að skipuleggja búsetumálin í 

Reykjavík.
79

 Eggert Þór Bernharðsson hefur kortlagt gamla braggahverfið – sem 

myndaðist á stríðsárunum í höfuðstaðnum – í bókinni Undir bárujárnaþaki. Í bók 

hans kemur fram að á stríðsárunum var leigumarkaðurinn í Reykjavík í molum.
80

Árið 1943 fóru húsnæðislausir Reykvíkingar fljótlega að streyma inn í braggana. 

Bæjarstjórn lét athuga ástand braggana og komst að þeirri niðurstöðu í ársbyrjun 1944 

að meirihluti braggana væri slæmur íbúðarkostur, en samt væri mikill munur á þeim.
81

 

Samt sem áður sköpuðust betri búsetskilyrði í mörgum bröggunum en þeim 

kjallaraholum og skúrum sem fólk hafði komið sér fyrir í.
82

 Ásókn í braggahverfið 

jókst, sem gefur til kynna hversu húsnæðisvandinn var í mikill í Reykjavík.  

    Í febrúar 1944 bjuggu rúmlega 400 Reykvíkingar í braggahverfinu.
83

  Camp Knox – 

sem kennt var við William Franklin Knox flotamálaráðherra Bandaríkjanna – var 

langbesta braggahverfið. Kamp Knox var byggt til að koma til móts við 

Bandaríkjamenn sem álitu höfuðstaðinn vera litlausan og daufan. Í braggahverfinu var 

að finna lítinn bæjarkjarna með kvikmyndahúsi, rakarastofu, keilusal, íþróttahúsi og 

mörgu fleira.
 84

 Í lok janúar 1947 fékk bæjarstjórn lyklavöld í herskálunum við Camp 

Knox.
85

 Þangað horfðu margir húsnæðislausir einstaklingar girndaraugum. Eggert  

bendir á að braggabúsetan fór vaxandi og á fimmta áratugi síðustu aldar var 

eftirspurnin svo mikil að mörgum óaði við. Árið 1946 var gerð skipuleg könnun á 

ástandi bragganna og kom í ljós að af: 

 

336 íbúum töldust 228 lélegar eða verri, um 70 prósent. Aðeins 14 þóttu góðar og 84 

sæmilegar. Um níu hundruð manns töldust búa í lélegum bröggum og þaðan af verri 

braggaíbúðum, þar af 360 börn yngri en sextán ára, en tæplega fjögur hundruð í sæmilegum 

eða góðum íbúðum, þar af 151 barn innan sextán ára.
86

 

 

Í bók Eggerts er einn kafli sem ber heitið „Fegrun umhverfisins“, þar sem kemur fram 

að Reykjavík var illa hirt á fimmta og sjötta áratuginum, og af öllum hverfunum þóttu 

braggahverfin óþrifalegust. Sumarið 1948 var hreinlætisvika í Reykjavík og efsta 

málið á dagskrá hjá almenningi voru braggarnir. Mikið var spurt um herskálana og 

hvenær þeir yrðu látnir víkja. Það var talað um ómenningu og sóðaskap í tengslum við 

braggahverfið.
87

 Viðbragð íbúa í Braggahverfinu við þessu var að laga til í kringum 

húsin, og þeir reyndu að fegra eigið umhverfi, mála og gera svæðið vistlegra. Eggert 

bendir á að húsnæðisvandinn hafi verið ríkjandi á fimmta og sjötta áratuginum, mikið 

af húsnæði á leigumarkaðinum voru hreysi og fólk sem réð ekki við háa leigu sá þann 

kost vænstan að koma sér fyrir í bragga.
88

   

    Það er eins og sagan endurtaki sig með hvarfi hersins af Miðnesheiði. Það er aðeins 

fátækasta fólk landsins sem sest að á Miðnesheiði. Blokkirnar tæmast af hermönnum 

og í staðinn fyrir að rífa herstöðina til grunna er brugðið á það ráð að bjóða fólki 

íbúðirnar gegn leigugreiðslu. Einnig hefur Reykjavíkurborg ráðlagt húsnæðislausu 

fólki, sem er á framfærslu hjá sveitarfélaginu, að flytjast þangað. Þar af leiðandi 

endurtekur sagan sig, fátækustu landsmennirnir – fólk á framfærslu og stúdentar – 

fylla gömlu Miðnesheiði, rétt eins og húsnæðislaust fólk flutti í braggahverfið.  Ólíkt 

braggahverfinu er gamla herstöðin á Miðnesheiði þó einangrað fyrirbæri sem er 

staðsett fjarri höfuðstaðnum. Eiga íbúar Keilis eitthvað sameiginlegt með íbúum 

Braggahverfisins? Skapast þarna, rétt eins og í braggahverfinu, einhvers konar 

ómenning? Það er viðfangsefni næsta kafla.  

Myglusveppur og stórhættulegar þvottavélar 

 

Þegar herinn fer og ekkert er lengur eftir annað en minning um herstöð færist 

hryllingurinn á myglusveppinn. Um leið erum við komin inn á yfirráðasvæði 

dulvitundarinnar í skilningi Sigmunds Freud. Hér er gagnlegt að líta nánar á kenningu 

hans um „ókennileikann“. 

    Hugtakið á einkum við það þegar bæld áhrif vakna við kynni af einhverju sem er 

löngu liðið, eða trú, sem talin er yfirstaðin, brýst aftur upp á yfirboðið. Ókennileikinn 

tengist hugmyndum Freuds um bælingu og dulvitund, sem finna má í sálfræði hans.
89

  

Freud var upprunalega innblásinn af Ernst Jentsch sem fjallar um hugtakið í ritgerð 

sinni „Zur Psychologie des Unheimlichen“ sem kom út árið 1906.  

Að dómi Jentsch er hið ókennilega tengt hinu nýja og framandi. Hann tengir hugtakið 

aðallega við óhugnað og telur skáldskap vera öflugastan miðilinn til að koma þessari 

tilfinningu til skila, nefnir hann í því samhengi hryllingshöfundinn Hoffmann. Að 

auki telur Jentsch vandasamt að rannsaka fyrirbærið vegna þess hvað fólk er 

misjafnlega tilfinninganæmt.
90

 Freud er ekki sammála Jentsch um að vitsmunaleg 

óvissa veki upp ókennd eða óhugnað.
91

 Hann útfærir hugtakið með því að skoða það 

annars vegar út frá því málsögulega samhengi sem það sprettur úr og hins vegar út frá 

skynjun eða upplifun einstaklinga sem kalla fram ókennileika. Freud samþykkir þá 

skoðun Jentsch að hið nýja og framandi geti verið óhugnanlegt, en telur að þetta sé 

alls ekki algilt. Ókennd tengist að mati Freuds þvert á móti oft því sem er liðið og 

gamalkunnugt.
92

  

    Freud og Jentsch víkka skilning sinn á hugtakinu út í lestri á Sandmanninum eftir 

E.T.A Hoffman. Í þeirri sögu er að finna brúðu sem lesandinn veit ekki hvort er á lífi. 

Að mati Jentsch opnar brúðan gáttir að veröld ókennileikans. Freud telur augnmissinn 

í sögu Hoffmans aftur á móti öflugan vísi að ókennileika. Freud gengur út frá því að 

augnmissirinn sé tengdur ótta sem skírskoti til þess sem er kunnugt og löngu liðið. 

Ennig finnur Freud í sögu Hoffmans enn sterkara einkenni á ókennileikanum. 

    Útgangspunktur Freuds er sá að ef það sem veldur geðshræringu breytist í kvíða við 

bælingu, þá spretti væntanlega ein tegund hins óttavekjandi af bælingunni, þ.e. hið 

ókennilega. Ef þetta reynist rétt gildir einu hvort hið ókennilega var upprunalega 

óhugnanlegt eða tilfinning af einhverju öðru tagi. Ef þetta er hið hulda eðli 

ókennileikans þá getur „heimlich“ („leyndur“) líkst andstæðu sinni „unheimlich“ 

(„ókennileiki“) vegna þess að ókennileikinn grundvallast ekki á hinu ókunnuga heldur 

því sem er gamalkunnugt en hefur verið bælt niður.
93

 Þetta er tilfinning sem tengist 

einhverju leyndu, eða einhverju sem hefur verið bælt niður en minnir skyndilega á sig. 

Óhugnaðurinn tengist þannig endurkomu einhvers sem við höfum reynt að bægja frá 

okkur eða losa okkur undan.  

    Einnig tengir Freud þetta við annars konar tilfinningu sem tengist því að lenda í 

endurtekningu hins sama, þ.e að upplifa sama hlutinn aftur og aftur, ganga til dæmis í 

hringi í erlendri stórborg með þeim afleiðingum að maður kemst ekki frá 

upphafsreitnum, eða hlusta á sama nafnið aftur og aftur. Þá lítur einstaklingurinn ekki 

lengur á tilvikið sem tilviljun heldur verður hún hlaðin táknum og fyrirboðum, 

upplifunin er skrítin og óhugnanleg.
94

 

    Samkvæmt Freud tengist ekki allt sem við bælum niður ókennileika. Freud skoðar 

einnig ókennileika jafnt í lífinu og skáldskap. Í huga Freuds býður skáldskapur upp á 

fleiri möguleika til að vekja upp ókennileika en lífið sjálft. Sumir hlutir í skáldskap 

vekja ekki upp ókennileika, en myndu gera það í raunveruleikanum. 
95

  

    Segja má að frá lokum síðari heimsstyrjaldar til hruns Berlínarmúrsins hafi ógnin 

snúist um kjarnorkusveppinn. Hírosíma afhjúpaði hræðilega heimsendasýn: 

Kjarnorkuvetur og heimsendir, samskiptaerfiðleikar á milli kommúnista og 

kapítalista, austur og vesturs. Það er augljóst að umræðan um kjarnorkustríð hafði 

talsverð áhrif á Íslandi. Yfirráðum bandaríska herliðsins fylgdi viss tegund ógnar og 

þau kölluðu fram örvæntingu hjá landsmönnum, óháð því hvaða hlutverki herstöðin 

gegndi sem varnarstöð. Ekki verður litið fram hjá því að dauði og tortíming voru 

stöðug ógn við líf manna í kalda stríðinu. Spurningin um ógn kjarnorkusveppsins 

hefur með öðrum orðum allt frá dögum kalda stríðsins staðið í nánum tengslum við 

herstöðina. Með herstöðinni opnaðist svigi inn í þennan hrylling stríðsins en þó alltaf 

pólitískur hryllingur.  

 Sama rit. bls.219.  

 Sama rit, bls. 215-16. 

Þann fjórða apríl 2008 birtist fyrirsögnin „Börnin veikjast af myglusveppi“ í 

tímaritinu 24 stundum. Getgátur voru á sveimi um að veikindi í lungum barna á 

Miðnesheiði stafaði af völdum myglusvepps. Íbúar fengu svo engar upplýsingar um 

málið. Tekið var viðtal við Írisi Ösp Sigurbjörnsdóttur sem bjó í 

námsmannaíbúðunum, en í nokkrum íbúðum á svæðinu hafði fundist myglusveppur. 

Hún segir í viðtalinu að tveggja ára stelpa hennar veiktist af astma, og læknir hennar 

telur að veikindin megi rekja til myglusveppsins. Í fréttinni kemur fram að mörg börn 

búa á Miðnesheiði og þau virðast öll vera meira og minna veik.
96

  

Árið 2008 kom það í hlut myglusveppsins að breiða út hrylling herstöðvarinnar, um 

leið og íbúðaryfirvöld réttlætu útbreiðslu hans. Háværar umræður um ógn 

myglusveppsins spruttu upp á bland.is (vefur sem áður hét Barnaland). Ein 

manneskja sem hafði dulnefnið „Squidward“ spurði hvernig væri að búa á Keili. Hún 

fékk þrjú nokkuð afgerandi svör frá „Konunni“, „To good to be true“ og „Lantana,“ 

sem verða birt hér fyrir neðan: 

 

„Konan“: 

 

Ég bjó þar í tvö ár! Er úr bænum og það komu allir að heimsækja mig. fólk fattaði að þetta 

er alls ekki langt að fara. Mjög rúmgóðar íbúðir og allt það en þessi helv. sveppur var að 

gera útaf við mig. Var þreytt, slöpp, kvefuð leið alltaf eins og ég væri veik. og á endanum 

var ég komin með útbrot í andlitið. Finn mun eftir að ég flutti þaðan hvað ég vakna miklu 

hressari. Átti mjög oft erfitt með að vkana þarna. Allaveg a var blokkin sem að ég bjó í 

morandi í svepp enda endist ég með þeim lengstu því að við höfðum ekkert val þá.
97

 

 

„To good to be true“: 

 

Ég lenti í því nákvæmlega sama! Ekkert nema sveppa ógeð sem gerði mig rosalega slappa 

og ómögulega..  

En það eru ekki allar blokkirnar þannig en samt þó nokkrar sem ég hef heyrt um og nokkrir 

sem hafa búið þarna standa í málaferlum við keili núna þar á meðal ég og maðurinn minn.. 

Þannig ég hef því miður EKKERT gott að segja um þetta.
98

 

 

„Lantana“: 

 

Ég hef ekki góða reynslu af Keili. Fékk myglusvepp í mína íbúð og þeir voru ekkert nema 

stælarnir.  

Annars fannst mér ekkert varið í að búa þarna uppfrá þó ég sé úr Keflavík :) Mjög oft rok 

og kalt, mun meira en hérna niður frá. Nennti mjög sjaldan út í göngutúra með kerruna 

vegna þess og oft snjóþungt þarna á veturnar.  

En sumum finnst fínt að vera þarna :)
99

Frey Rögnvaldsson og Hlynur Orri Stefánsson, „Börn veikjast vegna myglusvepps“ 24 

stundir.4.apríl. 2008. Vefslóð: 

Það er rétt, aðrir íbúar sem sögðu álit sitt á leiguíbúðunum á spjallvefnum sluppu við 

sveppinn og gáfu herstöðinni ágætiseinkunn. Þetta eru raunsæjar lýsingar af 

óþægindum myglusvepps. Spyrja má hvort jafnhávær umræða hefði átt sér stað ef 

þessi myglusveppur hefði fundist í blokk á Seltjarnarnesi eða Garðabæ.    

Myglusveppurinn heldur í ákveðnum skilningi tryggð við hrylling kalda stríðsins. 

Þegar hann sprettur upp finna íbúarnir fyrir ókennileikanum, jafnvel hryllingi, af því 

að hann kallar fram bældan ótta. Ef ókennileikahugtaki Freuds er beitt á 

myglusveppinn mjá jafnvel segja að hið ókennilega leynist í honum, af því hann 

minnir á annan svepp, 

kjarnorkusveppinn sem 

hefur verið bældur niður.  

Myglusveppurinn 

fullkomnar um leið stöðu 

herstöðvarinnar sem sýkils 

innan íslenskrar menningar. 

Myglusveppurinn smýgur 

inn í sjálfa menninguna og 

viðbjóður hans – astmaveik 

börn – gerir herstöðina aftur 

í senn að hryllilegum og 

fordæmdum hýsli innan 

íslenskrar menningar. En 

það er ekki aðeins 

myglusveppurinn sem vekur 

upp ókennilegar tilfinningar. 

Hið heimilislega getur birst 

okkur Íslendingum sem 

ókennilegt, fjandsamlegt og 

hryllilegt. Árið 2013 birtist í forsíðufrétt í Fréttablaðinu sem bar heitið „Telja 

ólöglegar þvottavélar varnarliðisins enn í umferð hér. “
100

 Í greininni er því haldið 

fram að talið sé að gamlar þvottavélar úr íbúðum á vallarsvæðinu séu ekki sendar til 

 (Höfundur ekki nefndur) Forsíða Fréttablaðsins. 4. Mars 2013. Sjáf vefslóð: 

förgunar eins og lög segja til um, heldur seldar eða gefnar.
101

 Kristján Þórður 

Snæbjarnarson formaður Rafiðnaðarsamband Íslands segist hafa heyrt að verið sé að 

selja þvottavélarnar undir borðið.  

    Framkvæmdastjóri Háskólavalla, Ingvi Jónasson, þvertók fyrir þetta en 

undirstrikaði þó að engin hætta stafaði af heimilistækjunum. Enn fremur bendir Ingvi 

á að þvottavélarnar og þurrkarar sem koma úr íbúðum af Varnarliðssvæðinu á 

Miðnesheiði frá 2006 séu ekki eitur. 
102

   

    Degi síðar birtist á Vísi stutt frétt þar sem vísað er í Kristján um að þessar 

þvottavélar geti haft gríðarlega slæm heilsufarsleg áhrif á eigendurna af því að það sé 

stórhættulegt að nota heimilistæki fyrir vitlaust kerfi:
103

  Í þeirri grein sem birtist á 

Rafís bendir Kristján á annan forvitnilegan punkt: 

Ítrekað hefur verið fjallað um sambærileg mál er varða húsnæði og búnað á 

Varnarliðssvæðinu á Miðnesheiði síðan 2006. Enn í dag hafa raflagnir ekki verið 

endurnýjaðar í öllum þeim byggingum sem eru í notkun! Enn berast fréttir af því að 

notendur búi við amerísk rafkerfi og nýta íslensk raftæki með þeim hættum sem því fylgir. 

Með hverri mínútu styttist í að alvarlegt slys verði í þessu húsnæði eða með búnaði sem 

fluttur hefur verið þaðan, hver á að bera ábyrgðina af því? Það getur vel verið að alvarlegt 

slys hafi orðið af því nú þegar án þess að það hafi verið tilkynnt sökum þess að ólöglegur 

búnaður er tengdur slíku slysi.
104

 

 

Hér kemur fram að það eru ekki aðeins þvottavélarnar sem skapa mikla hættu, heldur 

eru íbúarnir, sem nota bandarískt rafkerfi á Miðnesheiði, einnig í mikilli hættu. 

Miðnesheiðin er ekki aðeins að senda frá sér hættulegar þvottavélar, heldur er hún 

menguð af veru Bandaríkjahers, af því að það er ekki búið að endurnýja raflagnirnar  

En hvaða íbúðir er Kristján að skírskota til í „Eitur eða lífshættulegur búnaður.“ Er 

hann að vísa til stúdentaíbúðanna? Þurfa námsmenn að lifa í stöðugri heilsufarslegri 

ógn? Ekki aðeins veldur myglusveppurinn líkamlegum kvillum, heldur getur hið 

bandaríska rafkerfi endanlega gengið frá þeim? 

    Það er einkennilegt að tengja orð eins og „stórhættulegt“ og „slys“ við heimilistæki. 

Allt sem viðkemur Miðnesheiði tengist hinu ókennilega, svæðið er draugalegt og 

tengist her og kjarnorkusprengjum, að auki er svæðið samofið sögu seinni hluta 20. 

aldar á Íslandi. Eina ástæðan að baki veru herliðsins var staðsetningin og hann hvarf 

af landi brott af því landið var ekki lengur flugmóðurskip – sem gat borið 

kjarnorkuvopn - í kalda stríðinu. Íslendingar blóðmjólkuðu herinn fjárhagslega allan 

tímann og ríkisstjórnir Sjálfstæðisflokks og Framsóknarflokks reyndu ítrekað að halda 

í herstöðina, meðal annars með því að styðja árása Bandaríkjamanna á Írak. Þegar 

hlutir sem tilheyrðu henni, eins og heimilistæki sem skjóta upp kollinum í umræðunni, 

erum við óþægilega minnt á söguna - veru Bandaríkjahers hérna – sem við höfum 

bælt niður og bægt frá okkur. Tilfinningin fyrir hinu óhugnanlega vaknar vegna hluta 

sem koma frá varnarliðinu. Þvottavélarnar eru dæmi um hluti sem Íslendingar hafa 

reynt að losa sig við, en eru hins vegar enn í umferð. Engin þvottavél hefur skaðað 

neinn Íslending. Svo vitað sé. Enda um ólögleg tæki að ræða. 

Ástandið 

 
 

 

Það mest fyrir augun í bæ þessum ber 

að bærinn er fullur af útlendum her. 

Þeir spásséra og státa um stræti og torg 

og stúlkurnar dufla við þá inn á Borg. 

Og spyrji ég stúlku því sé hún svo sæl, 

þá svarar hún manni um hæl. 

Það er draumur að vera með dáta 

og dansa fram á nótt. 

Og finna hve ljúft þeir láta, 

þá líður stundin fljótt. 

Og lífið það verður svo létt, 

þegar leiðumst við dálítið þétt. 

Það er draumur að vera með dáta 

og dansa fram á nótt.
105

 

 

Þannig söng Soffía Karlsdóttir og afhjúpaði sjarma útlendinganna. Segja má að allt frá 

því að rúmlega 50 þúsund hermenn fylltu landið á stríðaárunum hafi samskipti 

Íslendinga við hermenn verið afar viðkvæmt málefni. Það sem olli mestum 

óþægindum í félagslegu umhverfi herstöðvarinnar var nándin milli íslenskra kvenna 

og bandarískra hermanna.
106

 Það varð til hugtakið „ástandið“ á meðal almennings til 

að lýsa áhrifunum sem hersetan hafði á mannlífið. Þá sagði fólk að þetta væri „nú 

meira ástandið.“    

    Í upphafi stríðsins bjuggu í Reykjavík 18.000 karlmenn og um 20.000 konur, nærri 

helmingur þeirra var undir lögaldri. Árið 1942 var mestur fjöldi hermanna á Íslandi, 

rúmlega 60.000 hermenn höfðu komið sér fyrir á landinu, langflestir voru staðsettir í 

höfuðstaðnum.
107

    Herdís Helgadóttir hefur skoðað samskipti hermannanna og Reykjavíkurdætra og 

bent á að samfélagið sendi þau boð til unglingsstúlka allt frá upphafi hersetunnar að 

þær gætu mögulega leiðst út í kynsvall og ólifnað og orðið hórur og mellur ef þær 

ættu í nánum samskiptum við herliðið. Hún bendir einnig á að íslenskir karlmenn hafi 

skipulagt árásir á konur sem voru í tygjum við erlenda hermenn.
108

  

    Nánd erlendu hermannanna við íslensku dömurnar – hið svokallaða ástand - kallaði 

fram allt það versta fram í fari heimamanna. Viðhorfið var að þær rötuðu ekki lengur 

rétta leið og flestir Íslendingar urðu stórhneykslaðir á framferði þeirra. Karlmennirnir 

stóðu í raun varnarlausir og naktir. Án aðstoðar stjórnvalda máttu þeir sín einskis 

gagnvart herliðinu. 

    Úr varð að þann 9. september 1941 voru gefin út bráðabirgðalög um eftirlit með 

ungmennum, tilefni laganna var „ástandið“ og var fyrst og síðast átt við 

unglingsstúlkur. Lögreglan hafði eftirlit með þeim allt til 20 ára aldurs.
109

 

Unglingsstúlkum var bannað að eiga samskipti við hermennina og því banni var 

framfylgt af hörku með lagasetningu frá alþingi.
110

 Eftir að Bandaríkjamenn tóku við 

af Bretum breyttist hugtakið að vera í „kananum eða bransanum.“
111

 

    Viðleitni stjórnvalda til að koma í veg fyrir kynni íslenskra kvenmanna við 

hermennina tókst aldrei fullkomlega, alla vega náði ástin að blómstra á 

Officeraklúbbnum.
112

  Á sjöunda áratugnum og allt fram á miðjan áttunda komu um 

það bil 80-100 Íslendingar á  klúbbinn hverja helgi og þar af voru 60-70 prósent 

konur.
113

   

    Allt bendir til þess að andúð íslenskra karlmanna hafi haft þveröfug áhrif á ungar 

dömur – hún dró athyglina að hermönnunum. Og auðvitað eykur lagasetningin –  eða 

bann við nánum kynnum – á aðdráttarafl hermannanna. Í þessu samhengi má til 

dæmis benda á lagið Afi sem lýsir aðdráttarafli hermannanna: 

 

Amma stundum segir mér hvað yndislegt það hafi verið hernámið. Hetjubornir herramenn 

hreint út um allt. Hún er ekki að ljúga mér segir alveg eins og er – um ætternið. Í hugljóma 

frá  þeirri tíð – aldrei er kalt. Á vellinum dansaði hún vikivaka.
114

Á stríðsárunum varð til ákveðið orðræðusamfélag sem varðveitti og framleiddi, 

„orðræður til þess að láta þær vera í umferð innan afmarkaðs svæðis [...]“ 
115

  Í þessu 

tilfelli er það almenningur sem býr til orðræðusamfélagið – innan þess ríkir viðmið 

um siðferðislega rétta hegðun kvenmanna, sem er í samræmi við stefnu stjórnvalda. „Í 

skipan orðræðunnar“ bendir Foucault á að í samfélaginu má finna talsvert marga 

útilokunarhætti. Sá algengasti er bannið, einkum bann á sviði kynferðis og stjórnmála, 

en á þessum sviðum (og þá einkum kynferðissviðinu) ríkir ógagnsæi og þar beitir 

orðræðan valdi sínu af mestri hörku. Það má með öðrum orðum ekki segja hvað sem 

er.
116

 Einnig er að finna aðra tegund af banni, útilokunarhætti eða markalínur – 

grundvallaðar á þvingun og ofbeldi – sem eru búnar til af stofnunum sem ríkja innan 

tiltekinnar menningar. En þessar markalínur breytast ört og eru algjörlega háðar 

tilviljunum sögunnar.
117

 Sannleikurinn – það sem er álitið vera satt og rétt innan 

orðræðunnar – er í raun á sífelldri hreyfingu og er skilgreint af þeirri valdaformgerð 

sem ríkir hverju sinni innan tiltekins þjóðfélags. Sannleikurinn er í höndunum á 

ríkjandi hugmyndafræði, valdastofnuninni, sem í krafti þekkingar getur viðhaldið 

honum með öflugu fjölmiðlastarfi og annarri táknframleiðslu.  

    Ef einhver er ekki „innan sannleika“ ríkjandi orðræðu sinnar samtíðar er hann ekki 

marktækur. Ef hann hefur á annað borð áhuga á að vera tekinn alvarlega verður hann 

að lúta reglum orðræðunnar og uppfylla þannig kröfurnar sem hún gerir  til  hans. En 

hver sem er fær nefnilega alls ekki inngöngu í orðræðuna.
118

  

    Hið opinbera vildi takmarka samgang kvenmanna og karlmanna. Íslenskir 

karlmenn, blaðamenn, og opinberir embættismenn birtu opinberlega neikvæð skrif um 

konur „sem voru í ástandinu“.
119

 Þessari slæmu ímynd var viðhaldið í krafti ríkjandi 

orðræðu sem setti markalínur. 

    Ef lag Soffíu um hinn dásamlega dáta er borið saman við hinn skítuga 

almenningsorðróm má sjá átök í orðræðukerfinu. Samkvæmt Foucault endurspeglar 

orðræðan ekki aðeins ríkjandi valdakerfi heldur einnig andspyrnuna, eða það sem er 

barist gegn og reynt að koma í kring.
120

    Umræðan um samband innlendra kvenna og hermanna náði nýjum hæðum haustið 

1941. Þá skrifaði landlæknir Vilmundur Jónsson, dómsmálaráða tvö harðorð bréf um 

málið og í öðru þeirra sagði hann ráðlegast, „að lögreglan safnaði saman þeim tugum 

þess háttar vændiskvenna sem henni er kunnugt um, flytti þær á vinnuhæli á 

afskekktum stað og léti þær búa þar við holla vinnu, gott atlægi og heilbrigðan 

aga.“
121

 Einnig hafði Vilmundur á stefnuskrá að öllum stúlkum, sem voru á aldrinum 

12-16, yrði ráðstafað við góð skilyrði utanbæjar og undir nákvæmu eftirliti lögreglu 

og barnaverndarnefndar.
122

 Augljóst var að ríkisstjórnin gat ekki látið rætast útópíska 

þrá Vilmundar um að reisa einangrunarbúðir, þangað sem vændiskonur bæjarins yrðu 

fluttar og þeim kenndir nýir siðir. Hins vegar gat hún ekki tekið tillögu hans hljóðlaust 

og skipaði svokallaði ástandsnefnd sem átti að sinna nákvæmu eftirliti með 

lifnaðarháttum tortryggilegra kvenmanna.
123

 

    Rithöfundurinn Steindór Sigurðsson gerðist einnig krossfari gegn „ástandinu“. 

Örfáum mánuðum eftir komu hermannanna til landsins gaf hann út bækling sem hann 

nefndi „Setuliðið og kvenfólkið“ og kallaði einfaldlega SS. Í bæklingnum liggur 

honum mikið á hjarta eins og kaflaheitin gefa vísbendingu um: „Úr einum faðmi í 

annan“, „Ofbeldisverk“, „Blöðin þegja“, „Smástelpurnar“, „Hjónaskilnaðir“, hótelin 

o.fl.“
124

 Steindór líkir landinu við sveitapilt sem kemur í fyrsta sinn í stórborg og 

verður að vera á varðbergi gagnvart erlendum menningaráhrifum.
125

    

    Til að varpa ljósi á vald orðræðunnar er fróðlegt að líta nánar á Sóleyjarsögu eftir 

Elías Mar. Í Sóleyjarsögu rekur Elías sögu ungrar stúlku sem fer í hið alræmda ástand. 

Bókin var mjög umdeild á sínum tíma, og sjónarhornið þótti full samúðarfullt í garð 

ástandskonunnar. Fyrri hluti Sóleyjarsögu kom út árið 1954 en sá síðari 1959. 

Sögusvið Sóleyjarsögu er braggahverfi Reykjavíkur á sjötta áratuginum. Í blaðaviðtali 

frá árinu 1961 viðurkennir Elías að hann hafi orðið fyrir vonbrigðum með viðtökurnar 

sem Sóleyjarsaga fékk. Bókin hafi ekki fengið neinn dóm fyrir utan tvö orð í 

Morgunblaðinu.“
126

 Elías spyr hvers vegna hafi verið svo hljótt um bókina:
 127

   

 
Á meðan íslensk skáld kepptust við að demba yfir þjóðina bernskuminningum sínum, 

aldamóta sveitarómantík, referati af skrítnu fólki á öldinni sem leið, frásögnum af ástarlífi 

suður af Spáni, ferðaminningum héðan og þaðan, tækifæris og neðanþindarljóðum, littereru 

bróderíi um eitthvað, sem gerðist vestur á fjörðum, sem gerðist endur fyrir löngu o. s. 

Framvegis leyfði ég mér að af fátæki mínu að setja saman tveggja binda skálsögu um 

íslenzkan virkileika eins og hann er í dag. [...] Þetta var eina skáldverkið sem skrifað var um 

íslenzkt samtímaþjóðlíf á þeim áratug, að undanskildu Gangvirkinu eftir Ólaf Jóhann 

Sigurðsson og svo auðvitað Silfurtunglinu eftir Halldór Kiljan Laxness. En hvernig eru svo 

móttökurnar þegar hún kemur út. Þögn, þögn og aftur þögn. Nokkur hluti upplagsins hefur 

aldrei verið settur á markað. Það er heildarútgáfa sögunnar – bæði bindin, í einni bók, 

prentuð á annan og betri pappír og í stærra broti. Sá hluti upplagsins liggur rykfallinn inni í 

Bókfelli, og er mikil synd að hann skuli ekki vera hafður til uppkveikju í þeim húsakynjum, 

þar sem hvorki er hitaveita né olíukynding.
128

 

 

Af viðbrögðum blaðamannsins –  sem neitar að viðurkenna kaldhæðnina, eða skilur 

hana ekki – má sjá að Sóleyjarsaga er ekki tekin gild í umræðunni, ekki einu sinni á 

grínnótunum. Hann segir að margir kalli: „Sóleyjarsögu misheppnaða“
129

 og færir 

talið strax að annarri bók Elíasar, Vögguvísu sem hann fullyrðir að sé orðin fræg 

erlendis.
130

 Með hliðsjón af kenningum Foucaults má segja að rödd vændiskonunnar í 

bók Elísar hafi verið handan marklínu orðæðunnar, textinn lýtur ekki valdi 

orðræðunnar og þannig uppfyllir hann ekki kröfur orðræðunnar. En það veldur ekki 

endilega óvinsældum bókarinnar.  

Fróðlegt er að skoða 79 af stöðinni eftir Indriða G. Þorssteinsson sem kom út árið á 

eftir Sóleyjarsögu. Sú bók fjallar um Ragnar, sem hefur flust til Reykjavíkur og vinnur 

sem leigubílstjóri. Vendipunkturinn í lífi hans eru kynni hans af Guðrúnu Faxen, sem 

er kölluð Gógó, á ferð til Keflavíkur. Hún dregur hann á tálar og fyrr en varir hefst 

eldheitt ástarsamband á milli þeirra. En Gógó er ekki aðeins gift kona, heldur er hún 

einnig í kynlífssambandi við yfirmann í bandaríska hernum. 79 af stöðinni fór sigurför 

bæði sem bók og bíómynd. Upplögin seldust upp og bókin hefur æ síðan verið vinsæl.  

Í formála að sjöttu útgáfu 79 af stöðinni bendir Kristján B. Jónasson á að Indriði er 

ekki aðeins að einblína á átök heimamanna við Bandaríkjamenn og menningu þeirra 

heldur sé rauði þráður verksins áhrif eins voldugasta herveldis eftirstríðsáranna á 

íslenskt þjóðfélag.  

Samkvæmt Kristján er sagan ekki aðeins að skoða neikvæðar hliðar ástandsins 

heldur er hún flóknari, leigubílstjórinn Ragnar er til að mynda alls enginn engill 

sjálfur enda hefur hann haldið við konu gifts manns.
131

 Þannig fjalli sagan fyrst og 

fremst um vanda karlmanna andspænis herveldinu:  

 

Gógó gengur í faðm heimsveldisins og verður að vissu leyti eitt með því. Karlmaðurinn 

stendur hjá og klórar sér í hausnum. Ástkonur hermannanna eru vígðar inn í þagnarslunginn 

helgidóm sem hrífur þær út úr hefðbundnu lífi smáborgaranna. Skildar táknrænum skilningi 

mætti segja að þessar konur séu efnahagskerfið sjálft.
132

 

 

Í upphafi kaflans var bent á hversu margir hermenn komu til landsins. Þeir voru flestir 

ungir, og í góðu líkamlegu formi. Ef þetta voru tvö karlveldi að berjast um hylli 

kvennanna áttu Íslendingarnir eflaust ekki séns. Saga Indriða fjallar einmitt um 

minnimáttarkennd íslenskra karlmanna ganvart herveldinu. 

Andspyrna 

 

Spennan sem myndaðist í hinu svokallaða „ástandi“ og löngun sumra til að brjóta 

gegn bannhelgi samfélagsins er forvitnilegt að greina út frá skrifum Michels Foucault 

um heterótópíu, í greininni „Um önnur rými“ (Des Espaces autres). Í formálanum að 

Orðum og hlutum (Les Mots et les choses, 1966) notar Foucault hugtakið fyrst í 

skrifum sínum, en þar var heterótópía eingöngu bundin við flokkunarkerfi 

tungumálsins. Þegar Foucault leggur grunninn að heterótópískri staðfræði í greininni 

„Um önnur rými“ flokkar hann heterótópíu aftur á móti sem rými innan hins hlutlæga 

veruleika. Í grunnatriðum fjallar Foucault um hvernig maðurinn skynjar rýmið frá 

miðöldum til þeirrar tuttugustu. Að mati Foucaults einkenndist rými miðalda af 

staðbindingu vegna ólíkra staða sem mynduðu andstæður og stigveldi, en á sautjándu 

öld umturnaði Galilei skilningi manna á himingeiminum og víðáttan tók við af 

staðbindingunni.
133

 Tuttugasta öldin er aftur á móti öld staðsetningar, „öld hins 

nálæga og fjarlæga, þess sem er hlið við hlið, og á víð og dreif.“
134

 Á tuttugustu 

öldinni lifir manneskjan ekki í tómarúmi heldur „innan safns tengsla sem skilgreina 

staðsetningar.“
135

 

    Þær staðsetningar sem vekja áhuga Foucaults, „tengjast öllum öðrum 

[staðsetningum] en með þeim hætti að þær ýmist fella úr gildi þau tengsl, sem þær 

draga fram í dagsljósið, endurspegla eða varpa á ljósi, eða þær gera þessi tengsl 

hlutlaus, snúa þeim jafnvel við.“
136

     

    Samkvæmt Foucault eru þessi rými annars vegar útópíur og hins vegar 

heterótópíur. Aðalmunurinn á hugtökunum er sá að útópía er ekki raunverulegt rými. 

Heterótópía er, „afbrigði útópíu sem orðin er að áþreifanlegum veruleika og táknar, 

vefengir eða umbyltir hinum raunverulegu staðsetningum, öllum öðrum 

raunverulegum staðsetningum sem finna má innan menningarinnar.
137

“ Í „Um önnur 

rými,“ gengur Foucault út frá því að rýmið hafi ekki verið fyllilega afhelgað í 

lífsháttum manna. Stofnanir innan samfélagsins mynda andstæður í lífsháttum manna 

og enn fremur er ómögulegt að koma af stað róttækri umræðu innan samfélagsins í 

ljósi þeirra andstæðna sem ríkja „á milli einkarýmis og hins opinbera rýmis, á milli 

fjölskyldurýmis og hins félagslega rýmis, á milli hins menningarlega rýmis og 

nytjarýmisins, á milli tómstundarýmisins og rýmis vinnunnar.“
138

 

    Á milli þessara andstæðna, sem ekki má hreyfa við, liggur heterótópía, sem býður 

ekki aðeins möguleika á að hverfa undan einsleitum reglum sem stýra mannlegum 

samskiptum innan samfélagsins, heldur einnig að brjóta gegn bannhelginni: „Hún 

dregur fram brestina í okkar eigin heimsmynd, og gerir veilurnar sýnilegar í þeim 

reglukerfum sem binda niður umhverfi okkar.“ 
139

 

    Hin leynilega heterótópía getur, ólíkt öðrum rýmum samfélagsins, komið af stað 

róttækri umræðu sem beinist að ríkjandi valdaformgerð, í ákveðnum skilningi er 

hvergi annars staðar en innan heterótópíunnar möguleiki fyrir hendi að brjóta gegn 

bannhelginni. Lykilatriðið er að heterótópían tilheyri samfélaginu og sé hluti af 

einhvers konar vettvangi til að komast tímabundið undan reglunum.
140

 Heterótópía af 

þessu tagi kennir Foucault við frávik: „Þar er komið fyrir þeim einstaklingum sem í 

hátterni sínu víkja af meðalveginum eða frá ríkjandi venjum.“
141

 Þessar heterótópísku 

staðsetningar opna gáttir að raunverulegu athvarfi sem liggja handan við siðmenningu. 

Í greininni „Staðlausum stöðum“ bendir Benedikt á að kommúnurnar sem spruttu upp 

víða um heiminn á sjöunda og áttunda áratugnum séu að einhverju leyti frumgerð 

heterótópíunnar.
142

 Í skjóli heterótópíu getur manneskja, sem sættir sig ekki við neinar 

takmarkanir sem samfélagið setur henni, fengið vörn gegn gangvirki valdsins og verið 

til án þess að sjást.
143

 Kynferðislega virkar konur hafa lengi ógnað ráðandi 

hugmyndafræði, og af þeim sökum hafa kynverund þeirra verið settar skorður af 

valdhöfum hvers tíma.
144

   

    Heterótópíuhugtakið gagnast til að varpa ljósi á umræðuna um ástandið. Með því að 

vera með dáta settu konur sig gegn hinni slæmu orðræðu – almenningsálitinu sem 

hafði útskúfað konum í „ástandinu“ – og brutu þannig í ákveðnum skilningi gegn 

heimsmyndinni, þeirri lagasetningu sem stjórnvöld settu til að takmarka aðgang 

kvenmanna að hermönnum. Jafnframt má segja að þær hafi ögrað félagslegri stöðu 

sinni og um leið vefengt menningarlegt rými hernámsáranna.  

    Í þessu tilliti má segja að hermennirnir, eða öllu „ástandið“, opni dömunum 

útgönguleið úr veröld laga og reglna. Í bók Bjarna Guðmarssonar og Hrafns 

Jökulssonar, Ástandið, eru heterótópísku svæðin þar sem Reykvíkingar gátu fengið 

útrás fyrir þrár sínar kortlögð. Á fjórða áratuginum þótti kaffihúsið White Star á 

Laugavegi 11 umdeild kaffistofa: „Á White Star vöndu einkum komu sínar farmenn 

af íslenskum skipum og erlendum og sú gerð kvenna sem ástkæra, ylhýra málið á 

einna flest heiti yfir.“
145

 Officerar og foringjar höfðu gert Hótel Borg að gististað 

sínum en óbreyttir hermenn stigu aðallega dans á Hótel Skjaldbreiði við Kirkjustræti, 

Heklu við Lækjartorg, Íslandi við Austurstræti og á Ingólfskaffi.
146

 Í verki Bjarna og 

Hrafns kemur fram að Hekla var sá staður sem var rómaðastur fyrir slagsmál og 

svallveislur, og einn leigubílstjóri lýsir veislunum þannig: „Girndin skein út úr hverri 

hreyfingu dansfólksins og æsti þá upp sem eftir sátu og biðu. [...] Á einu augnabliki 

varð allt logandi í slagsmálum út af stúlkum, milli þeirra sem þær voru búnar að 

kynda mest undir, og átökin leiddust með leifturhraða út um salinn. Stólfætur voru 

notaðir sem kylfur og margir féllu í valinn.“
147

   

    Ástandið dregur fram veilurnar í orðræðunni um konurnar, splundrar friðnum, og 

dregur fram allt hið versta í fari landsmanna, einkum valdamanna.  Það má því 

gaumgæfa hver er hinn raunverulegi sýkill í þessu samhengi. Er það sýkillinn á 

Miðnesheiðin, hin sýnilega herstöð, þessi heterótópía – sem gefur fólki kost á því að 

 Þessi hugmynd um að ástríða kvenmanna sé af hinu illa er í raun aldagömul og á rætur i kristinni trú. 

Orðæða kirkjunnar á valdatíma Alexöndru Viktoríu (1837-1901) sem grundvallaði vald karla yfir 

konum, var til dæmis einkar skýr í afstöðu sinni gagnvart konum. Á Viktoríutímanum var almennt litið 

svo á að konur væru kynferðislega óvirkar og að hin góða kona gæti haldið kynhvöt sinni í skefjum. 

Vilhelm Vilhelmsson bendir á í greininni „Lauslætið í Reykjavík“ að konur sem gátu ekki hamið eigin 

kynhvöt voru stundum lagðar inn á heilsuhæli og þar undirgengust þær sjúkdómsmeðferð, þar sem 

kynfæri þeirra voru nudduð með rafknúnum tækjum, víbratorum.  Þannig var kynhvöt þeirra í raun 

sjúkdómsvædd. (Vilhelm Vilhelmsson. „Lauslætið í Reykjavík.“, bls 109).  

brjóta gegn bannhelginni – sem varpar skugga sínum yfir íslenska menningu? Eða er 

sýkilinn einfaldlega valdastéttin? Eitt er víst, það er verið að fjarlægja ástríðuna. Það 

er vegna ástríðunnar sem sleginn er varðhringur utan um konur, en hjá konunum er 

hún allt annarrar náttúru.  

    Andspyrnuhlið heterótópíuhugtaksins öðlast ekki aðeins virkni í gegnum 

„ástandið.“ Talsverður fjöldi karlmanna gerðist handgengur herliðinu og fékk hjá 

þeim bannaðan varning. Á meðal almennings var talað um að þeir væru í hermangi og 

„bransanum“.
148

 Stundum höfðu hermenn frumkvæði að því að koma í sölu varningi 

,sem þeir stálu úr föðurhúsunum og yfirleitt var minnsta mál fyrir þá að finna 

kaupendur. Þessi kaup fóru fyrir brjóstið á yfirmönnum hersins þannig að árið 1941 

voru sett ákvæði um bann við setuliðsviðskiptum. Þrátt fyrir að lögreglan hafi kært í 

það minnsta 200 manns fyrir að brjóta þessi lög telja Bjarni og Hrafn að það sé aðeins 

lítið brot af viðskiptum hermannanna við Íslendinga.
149

 

    Leikritið Þrek og tár skoðar þennan kafla Íslandssögunnar. Sögusvið verksins er 

vesturbær Reykjavíkur í kringum 1962. Í einni af byrjunarsenunum leikritsins er því 

lýst þegar vallarstarfsmaðurinn Árni mætir í fjölskylduboð hjá aðalpersónunni Davíð 

og truflar friðinn:  

 

Hæ fólks! Nautakjöt, kokteilávextir, tyggigúmmí, súkkulaðisósa, skinka, skrúfjárn, rakspíri, 

súkkulaði! [...] Ég hef ekki beint rýrnað Síðan ég komst í fæði á Vellinum. Ekki frekar en 

svínin á Vatnsleysuströndinni [...]  Smokkar í felulitum. Heilt karton. Þúsund stykki. Ég 

veit ekki hvað þeir eru að gera við þetta, mennirnir, kvenmannslausir uppi í heiði.
150

 

 

Árni nær í 45 snúninga plötu með laginu „Jailhouse Rock“ og afhendir drengnum 

Davíð, sem segir: 

   
Þetta [er] ekki bara ein af þessum fáránlegu plötum með hljómsveit Áka Hansen. Og 

söngkonunni Helgu Jó! Ó, nei, lagsi, þetta er syngjandi loftsteinn sem þýtur inn í 

gufuhvolfið og setur allt í bál og brand!
151

 

   

Þegar „Jailhouse Rock“ er spilað drífur fleira fólk að samkomunni og það hlustar 

dolfallið á tónlistina. Davíð dregur til sín konu og þau dansa af miklum eldmóð, 

þangað til Einar, faðir Davíðs, stöðvar tónlistina, sópar draslinu burt af borðinu og 

biður fólk að éta kanasorpið og úrganginn sem kemur frá vellinum í sínum 

herbergjum.
152

   

    Í þessari senu, þar sem bransakarlinn Árni raskar heimilisfriðnum með „Jailhouse 

Rock“ má sjá speglast átökin milli íslenskrar menningar og þeirrar bandarísku. Ótti 

Íslendinga fólst aðallega í því að tengsl við þjóðararfinn væru að rofna með rokkinu – 

sem er ein af birtingarmyndum „Kanans“ í íslenskri menningu.
153

 Í sögutíma Þreks og 

társ 1961 setti „Jailhouse Rock“ nefnilega allt í bál og brand. Svona tónlist heyrðist 

ekki í útvarpi allra landsmanna, hún þótti full djörf og villt og var í raun fordæmd af 

ríkjandi menningu.
154

 Aðferð unga fólksins til að rísa gegn þeirri fordæmingu var að 

komast yfir plötur hjá bransakörlum eins og Árna og spila þær af krafti. En frá 

vellinum kom ýmislegt annað en rokk og ról, til dæmis bjór, sem var bannaður í meira 

en hálfa öld á Íslandi. 

    Eitt af umfjöllunarefnunum í skáldsögunni, Nóvember 1976 (2011) eftir Hauk 

Ingvarsson, er einmitt bjórbannið. Sagan fjallar um Reykjavíkurstemmningu áttunda 

áratugarins. Sjónarhornið er hjá heilum stigagangi í Reykjavík, „sem er einskonar 

smættuð mynd af íslensku samfélagi um miðjan áttunda áratuginn.“
155

 Fríða Björk 

Ingvarsdóttir bendir á, í dómi sem hún skrifaði um verkið, að flestir átakapunktar 

þjóðfélagsþróunar tuttugustu aldar á Íslandi liggja undir í verkinu. Hérna verður 

einkum minnst á tvo átakapunkta, annars vegar bjórinn og hins vegar sjónvarptækið, 

sem setti líf allra þeirra sem bjuggu í stigaganginum – hinnar smættuðu myndar af 

íslensku samfélagi á miðjum áttunda áratuginum - úr skorðum.  

    Þessi tveir átakapunktar tengjast herstöðinni á Miðnesheiði. Þegar venjulegur hlutur 

eins og bjór er bannaður grípur fólk til róttækra aðgerða, rétt eins og Haukur lýsir í 

skáldsögu sinni. Tvær aðalpersónurnar, Batti og Þóroddur, setja sér það markmið að 

brjótast inn á svæði heterótópíunnar á Miðnesheiði með það í huga að fylla bílinn af 

bjór úr sjálfssölum Kanans á Miðnesheiði.  Hinn ráðagóði Batti laumast, ásamt 

Þóroddi, inn á svæði Miðnesheiðar undir því yfirskini að hann ætli að heimsækja 

kunningjafjölskyldu sína.
156

 Batti er með fullan vasa af 50 sentum til að nota í erlenda 

sjálfsala. Það er sunnudagur í skáldsögu Hauks, sem er kjörinn dagur fyrir innbrot, 

enda flestir Kanarnir að sinna fjölskyldustörfum, annaðhvort í messu eða 

kvikmyndahúsi, eða uppteknir við að glápa á sjónvarpið. Á leiðinni þangað inn rekst 

Þóroddur á aðra bandaríska gersemi – litasjónvarp - sem er einmitt eitt af 

viðfangsefnum 9. kafla þessarar ritgerðar. 

Heterótópían á Miðnesheiði 

 

 

Í „Um önnur rými,“ skrifar Foucault að á milli útópíu og heterótópíu sé að finna 

blandaða sameiginlega reynslu sem kynni að vera spegillinn. Í djúpi spegilsins sér 

manneskjan sig á þeim stað þar sem hún er ekki, hún skyggnist inn í útópíuna sem er 

staðsett handan við glerið. Spegillinn er að auki heterótópía því hann er til í raun og 

veru, og endurvarpar öllu sem gerist í hinu raunverulega rými.
157

  

Ísland verður sameiginleg reynsla stórveldanna 1986, þegar Gorbatsjov og Reagan 

eiga fund í Höfða, og speglar átök stórveldanna. Einnig speglar herstöðin á 

Miðnesheiði pólitískt ástand á Íslandi, menn voru annaðhvort herstöðvasinnar eða 

settu sig gegn tilvist herstöðvarinnar. Herstöðin skipti landsmönnum þannig í tvo 

hópa.  

Færa má gild rök fyrir því að herstöðin sé heterótótópía í skilningi Foucaults. Á 

hernámsárunum rúmaði Miðnesheiðin bandarískan veruleika, menningu sem var hluti 

af Íslandi en samt ekki hluti af heimsmynd Íslendinga, þetta var svæði þar sem 

Bandaríkjamenn réðu ríkjum, óháð reglum samfélagsins. Herstöðin var lokaður staður 

en samt tengd svæðinu – Keflavík – allt í kring. Hún var jafnframt full af 

staðsetningum, menningarfyrirbrigðum og  þar mátti finna skóla, menningarmiðstöð, 

leikhús og líkamsræktarstöð. 

    Þetta tengist hugmynd Foucaults um að, „[h]eterótópían [megni] að draga saman á 

einum raunverulegum stað mörg rými, margar staðsetningar sem eru í eðli sínu 

ósamrýmanlegar.“
158

 Það má náttúrulega skoða herskylduna í samhengi við 

fullyrðingu Foucaults um að heterótópían, „leyfi ekki að menn gangi inn og út að vild 

[heldur sé þeim] þvingað inn í hana.“
159

 Samkvæmt Foucault öðlast heterótóptían 

fulla virkni þegar mennirnir eru með einhverjum hætti slitnir úr öllum tengslum við 

hefðbundinn tíma sinn. Herstöðin opnar gáttir að því sem Foucault kallar 

heterókróníu.
160

 Innan rýmis herstöðvarinnar er maður í ákveðnum skilningi rifinn 

burt frá Íslandi.  

   Hér er vert að huga nánar að hugmyndinni um heterótópíska virkni. Gera má ráð 

fyrir því að heterópían lýsi svæðum sem eru hlaðin mikilli orku. Landfræðileg staða 

landsins er heterótópísk, í þeim skilningi að hún speglar tvær heimsálfur. Ísland er 

staðsett nákvæmlega á miðjum Atlandshafshryggnum. Ísland getur aftur orðið að 

hættulega eftirsóttum stað þegar siglingaleiðin milli Asíu og Evrópu opnast fyrir 

norðan Ísland.
161

 Heterótópísk svæði eru eins konar tvíeggjað sverð, þar sem 

heterótópían getur auðveldlega breyst í martröð útópíunnar eins og Benedikt bendir á í 

greininni, „Staðlausum stöðum.“ Þá er heterótópían einnig skuggahlið útópíunnar: 

„Martröð þess sem er dæmt til að fara úrskeiðis í hinu fullkomna samfélagi.“
162

  

    Svæðið getur opnað gáttir að hinu kaótíska og menn verða þá varnarlausir gagnvart 

þeim heterótópísku kröftum sem umlykja þá.
163

 Það hefur aldrei verið sannað að hér 

hafi verið kjarnorkuvopn, en innan herstöðvarinnar á Miðnesheiði voru til tæki sem 

gátu borið slík gjöreyðingarvopn. Herstöðin á Keflavíkurflugvelli var sérstaklega 

hönnuð með það í huga að hlaða kjarnorkudjúpsjávarsprengjur. Á vellinum voru sex 

kafbátaleitarvélar af gerðinni P2V7 Neptune, sem gátu sökkt kafbátum með þessum 

vopnum. Skammt frá Keflavíkurflugvelli eru hálfniðurgrafnar sprengiefnageymslur 

sem Íslenskir aðalverktakar unnu við.
164

 Landið átti að gegna hlutverki miðstöðvar 

fyrir kafbátahernað til stuðnings Polaris-kafbátum á hafsvæðinu milli Íslands og 

Noregs, auk þess að vera fjarskiptamiðstöð í innbyrðis samskiptum Bandaríkjanna, 

Bretlands, og NATO.
165

 Kvikmyndafyrirtækin hafa einnig uppgötvað heterótópíska vikrni Íslands og á þessu ári hafa tvær 

    Þannig hefði þetta rúmlega 5000 manna samfélag mögulega getað brotið gegn 

sjálfri heimsmyndinni. Ótti herstöðvaandstæðinga beindist einnig að því að hin 

útópíska varðstöð valdamanna gæti auðveldlega snúist upp í andhverfu sína og 

skuggahlið útópíu herstöðvarinnar: hrylling kjarnorkuvetrarins.  

Menningin á Miðnesheiði 

 

Það hafa verið gerðar ótal tilraunir til að skilgreina menningarhugtakið, sem er 

þrungið af þversögnum. Í þessu samhengi má til dæmis nefna hugtök á borð við 

braggamenning, íslensk menning, 101, kaffihúsamenning, nesjamenning, 

bingómenning, bullumenning, bíómenning, hámenning, lámenning, amerísk menning, 

jaðarmenning, Vallarmenning og svona mætti halda lengi áfram. Til eru endalaus 

svæði innan samfélags okkar sem teljast vera menning. Bjarki Valtýsson 

menningarfræðingur bendir á að það hafa verið gerðar tvær tilraunir til að skilgreina 

menningarhugtakið, í bókinni Íslensk menningarpólitík. Sú fyrri á rætur að rekja til 

húmanískrar hefðar upplýsingarinnar þar sem menning og listir voru notuð sem tæki 

til að skapa hinn menntaða og fágaða einstakling. Þessi skilgreining kemur m.a. skýrt 

fram í hámenningarskilgreiningu Matthew Arnolds frá árinu 1869 um að menning sé 

„allt það besta sem hefur verið hugsað og vitað í heiminum“.
 166

 Þessi skilgreining á 

menningarhugtakinu á rætur í upplýsingunni, sem gerir ráð fyrir því að menning færi, 

„anda mannsins nær háleitustu og göfugustu skynjunum sem hann er fær um að 

meðtaka.“ Seinni skilgreiningin flokkast sem mannfræðilega menningarhugtakið, 

samkvæmt þeirri skilgreiningu er menning hjúpur sem er hreinlega alls staðar. 

Neikvæðir þættir þessarar skilgreiningar eru að hún á sér afar víða skírskotun, en hinir 

jákvæðu eru að hún dregur úr snobbi húmanísku skilgreiningarinnar. Íslenska 

menningarlíkanið styðst við þessa skilgreiningu, rétt eins og á flestum Norðurlöndum. 

Ætlunin með þessari mannfræðilegu nálgun á menningarhugtakinu var að dreifa 

jákvæðum áhrifum menninga og lista til allra þjóðfélagsþrepa samfélagsins.
167

 Þriðja 

skilgreiningin, sem er náskyld hinni mannfræðilegu skilgreiningu, á sér rætur í 

skrifum Johanns Gottfrieds Herder, sem gerði ráð fyrir því að menning væri bundin 

sameiginlegri sjálfsvitund fólksins og þjóðarinnar.
168

 Þessi skilgreining er nátengd 

þjóðerni og samkvæmt henni eiga listir að efla þjóðerniskennd viðtakandans og 

undirstrika sérkenni einstakra þjóða. Á fyrri hluta 20 aldar mótaði þessi skilgreining 

menningarstefnu á Íslandi. Hún var nokkuð íhaldssöm og einkenndist af 

þjóðernishyggju og dýrkun á bændasamfélaginu og þeirri trú að borgarmenning gæti 

tortímt íslenskri þjóðmenningu.
169

 Menningarvitund Fjölnismanna var undir miklum 

áhrifum frá Herder og þeir lögðu mikla áherslu á þjóðarást og varðveislu 

tungumálsins.
170

  

    Að mörgu leyti tengist þessi þjóðernishyggja sögu Íslendinga og finna má ástæðuna 

að baki hinu íslenska ofurmenni í sjálfsmynd þjóðarinnar - m.a. eins og hún birtist í 

íslenskum kennslubókum. Mörg sjónarmið sem standa í íslenskum landafræði- og 

sögubókum eru menguð af þjóðerniskennd. Í greininni „Kjarnmesta fólk í heimi“ 

bendir Kristín Lofsdóttir mannfræðingur á að skýringar á hugmyndum Íslendinga um 

einstakan uppruna sinn sé til að mynda að finna í sögutúlkun Jóns Aðils á 

Íslendingasögunum, í tveggja binda verkinu Íslandssaga sem kom út árið 1915.
171

 

Bókin var kennd í skólum landsins í 70-80 ár, en Jón Aðils lítur svo á að 84% 

landnema hafi komið af úrvalssættum.
172

 Þessi bók, sem var lituð af þjóðernisanda, 

birti og mótaði að mörgu leyti sjálfsmynd Íslendinga. Að dómi Kristínar er Jón Aðils 

sá maður, sem fann upp mýtuna um Íslendinga sem úrvalskyn – uppreisnargjarna og 

sjálfstæða einstaklinga sem sættu sig ekki við ofríki Noregskonungs heldur sigldu á 

önnur mið.
173

 Kristín bendir á að ýmislegt sem stendur í landafræðibókum frá upphafi 

 Sigríður Matthíasdóttir, Hinn sanni Íslendingur: Þjóðerni, kyngervi og vald á Íslandi. 

Doktorsritgerð.  Reykjavík: Háskólaútgáfan. 2004, bls. 124-125. 

 Sama rit, bls. 117-118. 

 Bíómyndin Gargandi snilld var sögð fjalla um landvinninga íslenskra tónlistarmanna um allan heim. 

Í kvikmyndinni er gefið í skyn að drifkraftur (Íslendinga) eigi rætur aftur í fornöld; að víkingarnir hafi 

verið eitthvert afburðarkyn frá Noregi sem kom við á Írlandi og stal öllu laglegasta kvenfólkinu áður en 

það kom til Íslands til að auðga genastofninn og ljóðlistina. Kvikmyndin er jafnframt með öflugri 

heimildum um útrásarárin, sem Íslendingar lifðu rétt áður en allt hrundi, og ekki var enn komið í ljós að 

lífsgæði Íslendinga stóðu undir bankaútrásinni. Þetta sést best í óborganlegri senu á Bessastöðum, þar 

sem jaðarhljómsveitin Trabant heldur uppi stemningu og spilar fyrir Dorrit, Ólaf Elíasson, Ólaf Ragnar 

Grímsson og ýmsa aðra meðlimi elítunnar. Það er einhver hryllingur sem leynist á bak við senuna. 

Engan viðstaddra grunar hvað er í vændum. Sólin skín í aldingarðinum.  Í ræðum Ólafs Ragnars á 

erlendum vettvangi var undirliggjandi áróður um yfirburði Íslendinga þegar kom að bankastarfsemi. 

Hann gaf til kynna að íslensku kaupsýslumennirnir væru öðruvísi en aðrir kaupsýslumenn vegna 

drifkraftsins sem spratt af víkingaeðlinu. Ári fyrir brottför bandaríska hersins, 2005, var forsetanum 

boðið að ávarpa stofnfund höfuðstöðva Avion Groub í Bretlandi. Yfirskrift erindisins var: „Hvernig ná 

skal árangri í nútímaviðskiptum – lærdómar úr vegferð Íslendinga.“ Hann hélt fræga ræðu, þar sem 

hann gaf í skyn að ævintýrið væri rétt að hefjast, og lét hinn fleygu orð falla: „You ain´t seen nothing 

yet.“ Leyndardómurinn að baki árangri Íslendinga í viðskiptum var að mati Ólafs Ragnars Grímssonar, 

„í anda Clints Eastwood í dollaramyndunum sem aðeins mælir þarft eða þegir en lætur fyrst og fremst 

verkin tala. 

 (Haukur Már Helgason, „Að vera eyland“, Tímarit Máls og menningar, 2010, bls. 26-

39. hér, bls. 28.)  En það voru ekki aðeins postular nýfrjálshyggjunnar sem tóku ímyndina um 

víkingana hátíðlega, heldur einnig kaupsýslumennirnir sjálfir, eins og kemur fram í greininni „Vogun 

Vinnur“ eftir Guðna Elíasson. Sem dæmi má nefna að Jón Ásgeir skýrði snekkju sína Thee Viking og 

Björgólfur Thor skreytti einkaþotu sína með tákninu fyrir Mjölni – hamri þrumuguðsins Þórs (Thors). 

Eignarhaldsfélag hans var einnig kallað Novator, eða hinn nýi Þór.  (Guðni Elísson, „Vogun vinnur“, 

Saga. Tímarit sögufélags, 2009, bls. 117-146).  

20. aldar sé svo innblásið af kynþáttahyggju og þjóðernisanda að skoða mætti það sem 

fjandsamlegan áróður í garð annarra þjóða.
174

     

    Á 2. og 3 áratug síðustu aldar voru mikilvægustu hugmyndafræðingar íslenskrar 

þjóðernisstefnu menntamenn sem störfuðu við Háskólann. Þar má nefna Guðmund 

Finnbogason, Sigurð Nordal og Ágúst H. Bjarnason. Ólafur Rastrick sagnfræðingur 

bendir á í doktorsritgerð sinni Íslensk menning og samfélagslegt vald 1910-1930, að 

þessir menn heimfærðu fagurfræði og menningu 19. aldar til síns tíma.
175

 Aðalatriðið 

var að listin hefði jákvæð áhrif á samfélagið. Frá sjónarhóli þeirra var einungis hið 

fagra satt og áhrif fegurðarinnar gátu göfgað þann sem upplifði listaverkið. Að sama 

skapi töldu þeir ljótleikann hafa slæm áhrif á viðtakandann, en menntun hefði jafngóð 

áhrif á einstaklinga og fögur list.
176

  

    Eftir fyrri heimstyrjöld var almennt litið svo á að vestræn menning væri að hruni 

komin. Menn þóttust sjá úrkynjun evrópsku menningarinnar í borgaramenningu og 

áhrifum frelsishugmynda nútímans, má þar til dæmis nefna sósíalisma og 

kvenréttindahreyfingar.
177

 Helsti siðgæðisvörður íslenskrar menningar á 2. og 3. 

áratug aldarinnar er Guðmundur Finnbogason. Þegar framsæknir straumar í 

nútímabókmenntum og listum héldu innreið sína til Íslands telur hann stefnuna 

beinlínis hættulega siðferðisvitund manna.
178

 

    Menntamenn reyndu að halda hlífiskildi yfir íslenskri menningu og halda aftur af 

spillingaráhrifum framúrstefnunnar á fyrri hluta 20. aldar. Þannig verður 

framúrstefnan mikilvæg við skilgreiningu á íslenskri menningu innan þeirra ólíku 

hugmyndakerfa sem berjast um forræði innan íslenkrar menningar, rétt eins og 

Benedikt Hjartarson, bendir á í greininni, „Af úrkynjun, brautryðjendum, 

vanskapnaði, vitum og sjáendum.“
179

 Gagnrýnin á spillingaráhrif alþjóðlegrar 

nútímamenningar beindist þó ekki eingöngu að straumum sem kenna má við 

framúrstefnu. Spillingaráhrifin voru einnig talin berast til landsins með 

hermönnunum, t.a.m. með dægurtónlist. Með hernámi Breta í síðari heimsstyrjöld var 

dægurlagatónlistin spiluð af krafti á Hótel Borg, hótelinu sem var fljótlega breytt í 

                                                 
174

 Kristín Loftsdóttir, „Kjarnmesta fólk í heimi: Þrástef íslenskrar þjóðernishyggju í gegnum 

Officeraklúb.
 
 Eftir komu bandaríska hersins til landsins 1941 heyrðist meira af djassi. 

180
    

    Keflavíkurflugvöllur gegndi gríðarlega mikilvægu hlutverki í framgangi og þróun 

dægurtónlistar á Íslandi.  Keflavíkurflugvöllur auðveldaði komu erlendra listamanna 

til landsins og hljómplötur bárust frá herstöðinni. Útvarpi bandaríska hersins (Radio 

Station TSK) sem tók til starfa 14. nóvember 1951, réttu hálfu ári eftir að herinn kom 

að nýju til landsins, var rokktónlistin „töluvert“ spiluð „frá byrjun“. Sumir 

upprennandi rokkarar og popparar heyrðu nýjustu rokklögin fyrst í 

Keflavíkurútvarpinu, heilluðust af þeim og hlustuðu mikið á „Kanann“ sem 

unglingar.
181

 Eggert Þór Bernharðsson sagnfræðingur bendir á í greininni „Eru þeir 

orðnir vitlausir? Djass, dægurlög, Kaninn og Völlurinn 1940-1963“, að miðlun 

rokktónlistar til ungmenna var enn öflugri eftir að: „sjónvarp hersins kom til sögunnar 

undir 1960, þá gátu unglingarnir séð rokkgoðin í eigin persónu, fyrst ungmenni frá 

Keflavík, en í upphafi sjöunda áratugarins fór „Kanasjónvarpið“ að lýsa upp stofurnar 

á öllu Faxaflóasvæðinu.“
182

 

   Menningarstraumarnir sem bárust til Keflavíkurflugvallarins sameinuðu í raun allt 

það sem íslenskir menntamenn óttuðust. Völlurinn var ekki hýsill 

tónlistargreinarinnar, í þeirra augum heldur sýkill. Þetta var óhjákvæmilegt vandamál 

sem menn urðu að horfast í augu við, enda var herstöðin holdgervingur sjálfs 

hryllingsins, ekki aðeins gerði hún landið að kjarnorkuskotmarki, heldur tortímdi hún 

einnig menningunni. Viðtekin skoðun menntamanna var að markmið 

Bandaríkjamanna væri „hernám hugans“ að koma á framfæri áróðri til að standa vörð 

um hagsmuni sína.  

    Valur Ingimundarson sagnfræðingur gagnrýnir þjóðernisleg viðhorf til íslenskrar 

menningar og heldur fram að þessi ótti sé sprottin af hugmyndafræði sem er að stofni 

til þjóðleg, eða hefur alla vega sterka þjóðræna skírskotun – í versta falli er þessi ótti 

litaður af harðsvíraðri þjóðernishyggju. Menntamenn voru á móti herstöðinni út frá 

þeirri forsendu að um líf og dauða íslenskrar menningar væri að tefla. Valur bendir á 

að íslenskir menntamenn höfðu menningarauðmagn á bak við sig: „Þeir töldu erlenda 

hersetu grafa undan fullveldi þjóðarinnar [...] og draga Ísland inn í stórveldaátök.“
183

Fordómar gagnvart kanasjónvarpinu komu til dæmis fram í þeirri hugmynd að 

„[í]slensk menning væri hreinni og tærari og á hærra stigi en bandarísk 

múgmenning.“
184

  

   Í þessu samhengi er áhugavert að líta til kenninga Max Horkheimer og Theodors W. 

Adorno um „menningariðnaðinn.“ Þeir deila að einhverju leyti skoðunum með 

íslenskum menntamönnum. Horkheimer og Adorno litu svo á að menning 

eftirstríðáranna væri iðnaður á valdi stórfyrirtækja. Allur frumleiki í hvers kyns formi 

lista rynni saman við innantóman og andlausan smekk menningariðnaðarins: Hann 

væri það vald sem enginn listamaður kæmist undan og drægi fyrr eða síðar list hans 

inn í staðlaða heild sína.
185

   

    Mestar áhyggjur höfðu Max og Adorno af því að afþreyingarefni í listum gæti spillt 

mannsandanum og kúgað hann til liðs við markaðssjónarmið stórfyrirtækja. Þeir 

leggja áherslu á að spyrna gegn áhrifum bandarískrar múgmenningar í hvers kyns 

formi lista, rétt eins og íslenskir menntamenn gerðu á þjóðernislegum forsendum. 

Sósíalistar lögðu meðal annars fram þingsályktunartillögu á Alþingi um stöðvun á 

útvarpsendingunum á Kanasjónvarpinu.
186

Íslenskir menntamenn óttuðust að djass og 

dægurlagatónlist gætu sundrað þjóðlegri íslenskri tónlist eins og ættjarðarlögum og 

alþýðutónlist. Þessi erlendu áhrif í tónlist voru í hugum menningarvita, sem vildu 

standa vörð um íslenska menningu, sprottinn úr erlendri lágmenningu, og gæti ekki 

aðeins spillt smekk unglinganna, heldur einnig haft afgerandi slæm áhrif á þróun 

tónlistar. Það sem setti líf helst úr skorðum var kanasjónvarpið.  Þann 13. mars 1964 

sendu 60 þjóðkunnir Íslendingar – þar á meðal Sigurður A. Magnússon, sem var 

ötulasti gagnrýnandi bandarískra áhrifa, og setti sér það markmið að frelsa íslenska 

menningu undan bandarískum áhrifum – frá sér áskorun til íslenskra stjórnvalda um 

að takmarka sjónvarpsútsendingar sem herinn á Keflavíkurflugvelli stundaði þá og 

náðu til höfuðborgarsvæðisins auk byggðarinnar við herstöðina sjálfa. Þeir óttuðust að 

menningu Íslendinga stafaði hætta af  amerísku sjónvarpsefni.
187

    Þegar ráðandi menning gerir í senn þjóðlega og hatramma atlögu að nýjum 

straumum og stefnum í tónlist beinir hún í raun athygli unga fólksins að hinu nýja. 

Tilraunir menntamanna til að sverta dægurlagatónlistina höfðu í raun þveröfug áhrif, 

því meir sem þeir hömuðust gegn framgangi dægurlagatónlistarinnar þeim mun 

vinsælli varð hún. Tilraunir þeirra voru í raun dauðadæmdar. Í þeim speglaðist tilraun 

valdamanna til að sundra nánum kynnum með lagasetningu. Um leið og búið er að 

banna „hlutinn“ er hann auðvitað miklu meira spennandi, en áður.  

    Þessa viðleitni valdamanna til að skilgreina góða og slæma list má í raun tengja 

aftur til daga Platons. Platon taldi að skáldskapurinn boðaði ranga mynd af heiminum 

og úthýsti honum úr fyrirmyndarríki sínu. Þessi sjónarmið koma fram í annarri, þriðju 

og tíundu bók Ríkisins. Sókrates, hetja Platons, hefur mestar áhyggjur af því að 

skáldskapur, þar á meðal leikritun, spilli sumum einstaklingum, eins og ungu 

fólki.
188

 Þetta er líka gríðarlega hættuleg hugsun af því að listamaður, eða öllu heldur 

menningarmiðlari getur verið þvingaður til að búa til mannbætandi og siðbætandi list 

sem þjónar pólitískri rétthugsun. Hið sama á við um alla menningarframleiðslu sem 

ógnar viðmiðum samfélagsins.   

    Það er ekki nýtt að þátttakendur á menningarsviðinu eiga í stöðugum átökum og 

erjum.  „Hver verður ofan á?“ er spurning sem snýr að stjórnun orðræðunnar. Hérna 

má rifja upp kenningar Foucaults sem telur orðræðu vera samruna þekkingu og valds 

og ekkert sé til utan hennar. Ef orðræðan þjónar hagsmunum ráðandi aðila getur hún 

léttilega orðið að orðræðubúnti og loks sannleiksveldi.  

    Með komu rokksins til landsins verður til vettvangur átaka þar sem ólíkar orðræður 

takast á og reyna að mynda orðræðubúnt. Íslensku menningarvitarnir eru ekki tilbúnir 

að takast á við þær nýjungar sem rokkararnir boða og reyna að berja þá niður. 

Rokkararnir eiga aftur á móti athvarf í bandarísku herstöðinni og þannig færir hún 

rokkurunum ákveðið vald. Æskan náði fyrir tilstuðlan herstöðvarinnar að brjóta gegn 

bannhelgi menningariðnaðarins á Íslandi. Í næsta kafla verður sjónum beint að 

rokkinu og tónlistin skoðuð út frá kenningum Pierre Bourdieu um smekk. 

Rokkið 

 
   

Vofa gengur laus um götur heimsins, vofa Bítlanna.  

Það er engu líkara en veröldin búi sig undir brjálað trommusóló.  

Í stórum herskörum birtast krakkar sem engu hafa að tapa nema sveindómi sínum og 

meydómi. Foreldrar og skólastjórar, prestar og rakarar, í stuttu máli, allir sem óttast um sinn 

hag huga nú að heilögu bandalagi.
189

 

 

Frá bandarísku herstöðinni kemur hið villta inn í menninguna, kraftmiklir straumar 

sem heilla unga fólkið af því að nýju áhrifin falla að smekk þeirra. Smekkurinn er 

félagslegt fyrirbæri og háður uppeldi og menntun í skilningi Pierres Bourdieu. Þannig 

getur smekkurinn orðið að stéttvísi, sem afhjúpar hvaða stétt manneskja tilheyrir. 

Hörðustu unnendur rokktónlistar afhjúpa oft eigin tónlistarsmekk með útlitinu. Þeir 

geta í krafti „lúkksins“ – því sem tónlistarstefna skapar – greint sig frá „hinum“. Þeir 

eru einstakir innan síns sérstaka kjarna. Sem dæmi má nefna dauðarokkara, þeir 

klæðast flestir svörtu og hafa sítt hár til að greina sig frá öðru fólki. Það sama á við 

um hörðustu rokkara hernámsáranna, sem greindu sig frá eldri kynslóðinni með 

útlitinu. Tónlist hefur í þeim skilningi gríðarlegan aðgreiningarmátt og líkast til þann 

öflugasta af öllum listgreinum.  

    Smekkur þjónar veigamiklu hlutverki í kenningum Bourdieus, hann afhjúpar ekki 

aðeins félagslegt hlutverk og endurspeglar þjóðfélagsstöðu viðkomandi, heldur kemur 

hann einnig upp um langanir. Sá sem fellur fyrir tilteknu listaverki hefur sama smekk 

og listamaðurinn sem skapaði það.
190

 Þess vegna fer manneskja sem líkar vel við  

framúrstefnu á listasafn þar sem framúrstefna er sýnd. En fólk hefur, að mati 

Bourdieus, misjafna möguleika til að njóta lista. Þessum hæfileika líkir hann við 

lyklavöld, þ.e. hver lykill opnar nýjar dyr og dýpkar skilning okkar á verkinu: 

„Listaverk hefur merkingu og gildi aðeins fyrir þann sem býr yfir lyklinum sem það er 

lyklað í.“
191

 Sá sem hefur engan skilning á framúrstefnu getur aldrei notið hennar 

fyllilega. Við höfum ekki öll sömu tækifæri til að skilja list, því nauðsynlegt er að búa 

yfir ákveðinni þekkingu til að geta skilið listaverk. Einnig bendir Bourdieu á að fólk 

finnur samsvörun með þeirri list sem það fellur fyrir: „Að uppgötva eitthvað sem 

maður hefur smekk fyrir er eins og að uppgötva sjálfan sig.“
192

 Fáar listgreinar höfða 

jafn sterklega til tilfinninga og tónlist. Þannig geta sum lög heillað fólk, sérstaklega 

unglinga, svo úr verður eins konar ást við fyrstu heyrn.  Það er óhætt að segja að æska 

landsins hafi fundið sig fullkomlega í hinni nýju tónlistarstefnu sem kom til landsins 

og grafið sig ofan í þá menningu sem hermennirnir voru sprottnir úr.   

    Það var fyrir milligöngu tónlistarmanna sem störfuðu á svæði milli herstöðvarinnar 

og Keflavíkur sem bandarísk menning náði áhrifavaldi á vettvangi íslenskrar 

menningar. Íslensku tónlistarmennirnir störfuðu á gráu svæði milli tveggja heima og 

voru þess vegna að einhverju leyti óháðir reglum sem ríktu innan hvors um sig. Þeir 

gátu aðlagað sig nýjum tónlistarstraumum, stundað innflutning á bandarískri 

menningu og reitt sig á stuðning þeirra sem mátu nýjungar og ferskleika í tónlist: 

„Starfsgrundvöllur íslenskra hljómsveita varð traustari vegna áhrifa frá vellinum, 

markaðurinn stækkaði, tekjumöguleikar jukust og atvinnumennskan í 

dægurlagatónlistargeiranum styrktist þar með.“
193

  

    Bourdieu gengur út frá því að smekkur sé háður aðgengi að tilteknu listaverki. Því 

fágætari sem listaverkið er, þeim mun dýrmætari verður það. Þannig hafði rokk 

gríðarlegan aðgreiningarmátt. Tónlistarstefnan, og þar með herstöðin, laðaði til sín 

fólk sem vildi greina sig frá smáborgurunum og vera í uppreisna gegn eldri 

kynslóðinni. Forsenda fyrir því að vera í andstöðu gegn stöðluðum viðmiðum 

smáborgaranna var að hafa tengsl við hermennina eða bransakarlana á 

Keflavíkurherstöðinni. Á hernámsárunum hafði dægurlagatónlist ákveðið 

dýrkunargildi, eins og dæmið úr Þreki og tárum sýndi fram á. Fólkið hópaðist í 

kringum tónlistina og dýrkaði hana. Ástæðan að baki dýrkuninni var einföld: 

menningariðnaðurinn fordæmdi hana.      

    Þegar almenningur gat nálgast rokktónlist, ekki aðeins á Vellinum heldur einnig í 

plötubúðum, og stefnan heyrðist í fleiri útvarpsstöðvum en á Kanastöðinni tapaði 

tónlistarstefnan aðgreiningargildi sínu. Langt er liðið síðan rokkið hristi upp í 

landanum: „Vörur [frá vellinum] sem áður voru forréttindi fámenns hóps [verða] 

þannig hversdagslegar.“
194

 Rokkið er með öðrum orðum fyrir löngu búið að tapa 

aðgreiningarmætti sínum enda er menningariðnaðurinn – þetta svarthol á nýjungar – 

búinn að draga stefnuna inn í veldi sitt, smætta það niður í norm sem er svo viðtekið 

að það truflar ekki sinni mestu smáborgara sem koma frá biblíubelti Bandaríkjanna.  

Þeir sem vilja aðgreina sig frá rokki verða að finna sér nýja tónlistarstefnu.  

Siðafár 

 

Allt frá því að rúmlega 50 þúsund hermenn fylltu landið á stríðsárunum hafa 

samskipti Íslendinga við hermenn verið viðkvæmt málefni. Eins og hefur komið í ljós 

í tengslum við ástandið og rokkið myndast svokallað ,,siðafár“ (moral panic).  Þetta er 

eitt af lykilhugtökum Stanley Cohens í bókinni, Folk Devils and Moral Panics. The 

Creation of Mods and Rockers. (1972). 

    Það verður til, samkvæmt Cohen, ef samfélaginu stafar ógn af hópi, ástandi, senu, 

eða einstaklingi.
195

 Þeir sem hefja siðfárið eru ráðandi öfl innan samfélagsins. Í því 

tilliti nefnir Cohen til dæmis stjórnmálamenn, biskupa og aðra rétthugsandi 

samfélagsaðila. Saman mynda þeir ákveðið kennivald sem ákveður hina siðferðislega 

réttu hegðun. Þeir ráðast í krafti ráðandi hugmyndafræði gegn þeim – svokölluðu 

þjóðaskelfum, sem hegða sér í ósamræmi við hina siðferðislega rétt skilgreindu 

hegðun.  

    Þungamiðjan í bók Cohens tengist því hvernig samfélagið setur þjóðarskelfi í 

ákveðinn andfélagslegan hóp og hvernig hegðun hans er skilgreind út frá hópnum.
196

 

Sem dæmi um öfl innan samfélagsins sem finna þjóðaskelfa úr röðum unglinga má til 

dæmis nefna ráðandi öfl innan kirkjunnar, félagsmiðstöðvar, SÁA, fjölmiðla – og 

valdamenn. Cohen bendir á, í upphafi bókar sinnar, að eftir seinni heimstyrjöld 

tengjast flest siðaár í Bretlandi unglingamenningu. 
197

 Frá því að erlendir hermenn 

komu til landsins árið 1941 má segja að á Íslandi hafi talsvert mörg siðafár  blandast 

saman við unglingamenningu.  Eins og áður hefur komið fram olli mestum 

óþægindum nándin milli íslenskra kvenna og bandarískra hermanna. Til varð hugtakið 

„ástandið“ á meðal almennings, til að lýsa áhrifunum sem hersetan hafði á mannlífið, 

þá sagði fólk að þetta væri „nú meira ástandið.“  

Fjölmiðlar hafa lengi starfað sem útsendarar ríkjandi siðferðis, jafnvel þótt þeir séu 

ekki í meðvitaðri krossferð gegn spillingu. Oft nægir fjölmiðli að greina frá einföldum 

staðreyndum til að valda ókyrrð, óróa og hugsýki í samfélaginu.
198

 Samkvæmt Cohen 

eyða fjölmiðlar miklu púðri í fréttaflutning um afbrigðilegheit og siðspillingu. 

Fréttaflutningurinn er oft hlaðinn af sögum um ástríðuglæpi, hneyksli og furðulegar 

uppákomur.
199

 Cohen rekur vandlega hvernig hryllingurinn brýst fram í fjölmiðlum og 

hann skoðar einnig hvernig fjölmiðlar magna jafnvel hryllinginn. Ljótar myndir eru 

dregnar upp til að sýna fram á hvað slík hegðun geti leitt í ljós.
200

  Hann greinir 

viðhorf fjöldans í garð þjóðaskelfa - hins afbrigðilega, þess sem hefur einhvern veginn 

vikið frá ríkjandi venjum og hefðum – í þrennt. 1) Afstaða þjóðarskelfisins er metin út 

frá tilfinningalegu og huglægu sjónarhorni. 
201

 Sem dæmi um þessa nálgun má skoða 

bandaríska herinn á Íslandi. Það er ekki aðeins herinn, sem skapar vandmál, heldur 

allt sem hann stendur fyrir: rokkið, hermang, konur í ástandinu, unglingar í Kananum, 

og svo framvegis. Samkvæmt Cohen er það ekki hegðunin sjálf sem veldur áhyggjum, 

heldur eru það hugmyndir tengdar því sem mögulega hefði getað gerst, eða geti komið 

fyrir, sem veldur mestum áhyggjum. Slæmar myndir eru dregnar upp til að sýna fram 

á hvað hegðunin geti kallað fram. Ekki er nóg að horfa á einstakt atvik, vissa tegund 

af hegðun, eða ákveðnar persónur, heldur verður að líta á vítt svið vandamála og 

frávika.
202

  

Hin viðhorfin sem Cohen nefnir í bók sinni eru: 2) Ímyndir og skoðanir á eðli og 

hegðun þjóðaskelfa.  3) Orsakasamhengi: skoðanir á því hvað veldur hegðuninni.
203

 

Með ímyndum er verið að setja merkimiða á þjóðarskelfinn með tilfinningahlöðnum 

táknum, sem dæmi nefnir Cohen „hooligans“ „thugs“ og „wild ones.“ Þessi orð 

jafngilda vissri gerð af smánarbletti á fólki sem hefur gert eitthvað ákveðið, t.a.m. 

klæðist „ákveðnum“ fötum eða er sprottið úr „vissu“ félagslegu umhverfi. Þessar 

ímyndir geta auðveldlega breyst í steríótýpur.
204

  Samkvæmt Cohen er túlkun fjöldans 

á steríótýpum háð notkun myndmáls og orða.  Hlutlaus orð, rétt eins og nöfn á bæjum, 

geta tákngert flóknar hugmyndir og tilfinningar. Sem dæmi nefnir Cohen Pearl 

Harbor, Hiroshima og Dallas.
205

  Það sama gildir um gömlu herstöðina á Miðnesheiði 

í hugum Íslendinga. Hún bjó yfir miklu táknrænu valdi. Það að vilja að kona sín lenti 

ekki í „ástandinu,“ eða að unglingurinn hlustaði ekki á „kanatónlist“ var þrungið 

merkingu.  Cohen bendir á þrenns konar aðgerð í slíkri tákngervingu. Orðið 

(hermaður) verður táknrænt fyrir ákveðna þjóðfélagsstöðu og hlutir (fatnaður, 

klipping) tákna orðið, hlutirnir sjálfir verða táknrænir fyrir þjóðfélagsstöðu 

viðkomandi (og tilfinningar tengdar stöðunni ).
206

 Ef kona „lendir í“ hermanni eða 

barn fær lánaða plötu eru þau því smituð. Það hvernig konur í ástandinu voru 

úthrópaðar skækjur og erlendir djassgeggjarar taldir bera með sér smit til landsins 

sýnir greinileg ummerki siðafárs. En þeir útlendingar sem vekja upp hvað 

hugsýkilegustu viðbrögðin eru svertingjar. Nánar verður fjallað um þau síðar í 

kaflanum. 

    Orsakasamhengið snýr að skoðunum á því hvað veldur hegðuninni.
207

 Orsökin er 

oft ekki tengd hegðuninni sjálfri, heldur er hún álitin vera tákn um dýpra vandmál. 

Hegðunin er þá álitin vera félagslegur sjúkdómur í samtímanum. Þessi slæma hegðun 

er lýsandi og  óhjákvæmileg í ljósi sjúkleikans sem herjar á samfélagið.
208

  

Rokkið kom til landsins með dátunum og heillaði íslensk ungmenni. Það má segja 

að hápunktinum hafi verið náð með kvikmyndinni Rock Around the Clock, sem fyrst 

var sýnd í Bretlandi 1956 en kom hingað til lands ári síðar. Ungmenni þyrptust á 

sýningu og auðvitað fór það fyrir brjóstið á eldri kynslóðinni. Það var ekki hegðun 

unglinganna sem var vandmálið heldur rokkið. Það hafði allsherjarvald yfir  hugum 

unga fólksins. Í grein sem birtist í Tímanum 6 október 1956 er beinlínis varað við 

skaðsemi kvikmyndarinnar. Rætt er um landvinninga Rock Around the Clock og 

hvernig hún nær taki á hugum ungmenna, geri þá viti sínu fjær svo þeir brjóti allt og 

bramli:  

 
Þessi hristingstónlist á sér tiltölulega skamma sögu, þótt afleiðingarnar séu orðnar miklar á 

skömmum tíma og séu ófyrirsjáanlegar sem stendur. Nokkrir tónlistarmenn blönduðu 

saman jazzi Tin-Pan Alleytónlist (svokallaðri) og tónlist, sem kunn er frá 

vakningarsamkomum Í Suðurríkjunum og lýst er m.a. í bókinni Farandpredikarinn eftir 

Caldwell, en þar fóru leikar þannig, í lok samkomunnar, að allir, gamlir sem ungir, voru 

lagztir í gólfið með skjálftakippum og froðufellandi og þótti þetta harla ólíklegt hjá 

höfundinum, þar til nú að útbreiðsla hristingstónlistar varpar nýju ljósi á málið og gerir 

atburðinn sennilegan. Útkoma þessarar fyrrgreindu blöndu varð svo „Rock  ´n´ Roll“.
209

  

 

Í fréttinni er gefið í skyn að kvikmyndin hafi sett allt á annan endann í Englandi og 

Noregi og því haldið fram að það muni gerast á Íslandi einnig ef myndin verði tekin 

til sýninga.  Það er með öðrum orðum ekki verið að segja frétt frá slæmri hegðun 

íslenskra unglinga, heldur verið að benda á eitthvað hræðilegt sem hefði getað gerst, 

eða geti mögulega orðið að veruleika, ef ekki verði neitt gert í málunum.  

    Með hliðsjón af kenningum Cohens má sjá hvernig herstöðin sjálf, ræsir af stað 

hvert siðfárið á fætur öðru. Ein leið íslenskra valdamanna til að stöðva sjúkdóminn 

var að setja lög gegn nánum kynnum þeirra við íslenskt kvenfólk eins og áður hefur 

komið fram. Annað viðbragð stjórnvalda til að bregðast við kröfum siðfársins var að 

setja útvistarbann á hermennina.   

    Hermennirnir voru einangraðir þann tíma sem þeir lifðu á Íslandi. Um helmingur 

þeirra hafði aðeins einu sinni komið til Reykjavíkur í dagsferð og fáir lærðu íslensku á 

meðan dvöl þeirra stóð yfir. Innanlandsfréttir bárust hermönnunum aðeins einu sinni 

til tvisvar á ári um bandarískar útvarpsstöðvar og 99 prósent af hermönnunum hafði 

enga hugmynd um pólitískt ástand á Íslandi.
210

  

    Hermennirnir voru einnig útilokaðir víða í Reykjavík. Í upphafi áttunda áratugarins 

bönnuðu helstu veitingahúsin – Hótel Saga, Hótel Loftleiðir og Hótel Borg – 

einkennisklæddum hermönnum aðgang. Þessi aðgerð hafði stéttapólitísk áhrif. Lægst 

launuðu hermennirnir sem voru skyldaðir til að vera í einkennisbúningum gátu ekki 

borðað á fínum veitingahúsum í borginni. Yfirmenn hersins voru ekki sáttir við þessa 

frelsisskerðingu.
211

  

    Í hugum Bandaríkjamanna var frelsisskerðingin fullkomlega óskiljanleg og hún 

talin bera keim af einangrunarstefnu og öfgaþjóðernishyggju. Flestir hermennirnir 

þurftu að lúta útvistarbanni, sem gilti frá klukkan 22:00 til klukkan 6:00 (nema á 

miðvikudögum frá kl. 24).  Útvistarbannið kom í veg fyrir að hermennirnir gætu notið 

Reykjavíkur.
212

  

    Gildi einstaklinga ræðst af því hvort hegðun þeirra er í samræmi við viðmið ráðandi 

afla, sem setur markalínur og skilgreinir mörk siðferðisins. Þannig gefur siðafár til 

kynna hvar misræmi liggur í samfélaginu. Valdastéttin þarf að geta varpað ljósi á hina 

röngu hegðun til að undirstrika að siðferði hennar sé hið eina rétta, rétt eins og 

Vilmundur landlæknir gerði þegar hann úthúðaði konum í ástandinu. Í þessu 

sambandi má einnig minna á Foucault, sem bendir á að áhugi valdsins beinist aðallega 

að hinu afbrigðilega, „með það fyrir augum að brennimerkja það og breyta því 

jafnframt.“
213

 

    Tilvist blökkumanna á Íslandi virðist einnig hafa skapað talsverða ólgu eða búið til 

óþarfa siðafár. Árið 1942 olli 50 manna blökkumannahópur, sem átti að starfa í 

mötuneyti Bandaríkjahers, mikilli ókyrrð. Orðsending sendiherra Bandaríkjanna á 

Íslandi til bandarískra yfirvalda, þar sem hann sagði frá óskum Hermanns Jónassonar 

forsætisráðherra var stutt og laggóð: „Forsætisráðherrann óskar eftir því, að engir 

negrar verði í sveitinni sem skipað verður niður hér.“
214

 

   Í kjölfarið voru svertingjarnir fluttir á brott frá Íslandi. Ráðamenn Íslendinga voru á 

móti því að blökkumenn störfuðu innan herstöðvarinnar og kappkostuðu að lágmarka 

samskipti þeirra við Íslendinga. Ráðamenn óttuðust fyrst og fremst að íslensku 

þjóðerni stafaði hætta af hersetunni, „líkt og var viðtekin trú á stríðsárunum, þegar 

ráðamenn settu sig gegn blóðblöndun við erlenda hermenn.“
215

 

    Augljóst er að krafan um aðskilnað er knúin áfram af þjóðernishyggju. Viðleitni 

Íslendinga til að meina blökkumönnum aðgang að landinu kom af stað svo mikilli 

ólgu milli Íslendinga og Bandaríkjamanna að í byrjun sjöunda áratugarins sá John F. 

Kennedy sig knúinn til að skipta sér af málefninu.
216

 „Bandaríska herstöðin á Íslandi 

var sú eina í heiminum þar sem stefna Bandaríkjahers um bann við aðskilnaði í 

hernaði í hernum var ekki virt“, eins og Valur Ingimundarson hefur bent á.
217

   

    Flestir hermennirnir voru óánægðir á Íslandi á sjötta og sjöunda áratugnum og gátu 

varla beðið þess að hverfa héðan, þ.á. m. kvæntir menn sem dvöldu án fjölskyldna 

sinna. Þessi viðleitni Íslendinga til að setja hermennina upp í stigveldi má setja í 

samhengi við öfgafulla þjóðernishyggju. Þannig hefur tilvist herstöðvarinnar dregið 

skuggahliðarnar í menningu Íslendinga fram í dagsljósið, viðbrögð sem einkennast af 

þjóðernishyggju og í versta falli kynþáttahyggju.   

Ísland fyrir Íslendinga 

 

Árið 2007 er greint frá því á Vísi.is og DV.is að útlendingahatur sé að magnast í 

Keflavík. Í fréttinni er birt mynd af veggjakroti, þar sem  hakakrossar og áróður eins 

og „Ísland fyrir Íslendinga“ má finna á Vatnsnesinu í Keflavík. Í næsta húsi býr fjöldi 

útlendinga. Á horni Sólvallagötu og Faxabrautar var nýlega límdur miði á 

umferðarskilti með skilaboðum sem mætti umorða þannig að fólk frá Póllandi væri 

það versta sem komið hafi fyrir Ísland. Þá voru Pólverjar sagðir svín og sagt að fara til 

síns heima. Í stóra veggjakrotinu á Vatnsnesi má einnig sjá teikningu af manni 

hangandi í snöru og einkennisstafina „ÍFÍ“ sem ætla má að sé skammstöfun fyrir 

"Ísland fyrir Íslendinga". Samkvæmt fréttinni var ekki vitað hver stóð fyrir þessum 

áróðri, en málið var litið alvarlegum augum.
218

 Á Eyjunni berast fregnir af átökum 

milli heimamanna og útlendinga. Dyravörður heldur því fra að átök milli heimamanna 

og útlendinga hafi aukist eftir að herinn fór 2006.
219

  

    Í síðasta kafla var bent á hvað tilvist blökkumanna olli mikilli ókyrrð á Íslandi. 

Hvað veldur þessum ótta? Í þessu samhengi er gagnlegt að líta til kenninga nokkurra 

fræðimanna, sem hafa verið duglegir við að kryfja sjálfsmynd Íslendinga.  

    Hulda Þórisdóttir skrifar viðauka út frá félagslegri sálfræði við áttunda bindi 

skýrslu rannsóknarnefndar Alþingis í tengslum við rannsókn á aðdraganda og 

orsökum falls íslensku bankanna 2008. Samkvæmt henni samsama sig fáar þjóðir jafn 

sterkt þjóðerni sínu og Íslendingar. Sem ástæður nefnir hún meðal annars fámenni og 

einsleitni þjóðarinnar, að landsmenn tali flestir sama tungumál, að menntakerfið sé 

miðstýrt og það hversu landfræðilega afmarkað eylandið Ísland er. Í ritgerðinni er birt 

fjölþjóðleg skoðanakönnun, European Values Study (EVS), frá árinu 1999. 

Samkvæmt henni var engin þeirra þrjátíu og þriggja Evrópuþjóða sem tóku þátt í 

könnuninni marktækt stoltari af þjóðerni sínu en Íslendingar.
220

 Þessar tölur eru 

byggðar á upplýsingum frá árinu 1999, áður en efnahagsuppsveiflan náði sem mestu 

flugi og það er rétt hægt að ímynda sér hliðstæðar upplýsingar frá þeim tíma þegar 

 /Höfundur ekki nefndur) Vísir.is.  29 mars. 2007. Vefslóð: http://www.visir.is/hakakrossar-og-

arodur-gegn-utlendingum-i-keflavik/article/2007303290046  

 (Höfundur ekki nefndur) Eyjan. 6. Desember. 2007. Vefslóð: 

20http://eyjan.pressan.is/frettir/2007/12/06/reykjanesb%C3%A6r-atok-heimamanna-og-utlendinga-um-

hverja-helgi/       

 Hulda Þórisdóttir, „Afsprengi aðstæðna og fjötruð skynsemi: Aðdragandi og orsakir 

efnahagshrunsins á Íslandi frá sjónarhóli kenninga og rannsókna í félagslegri sálfræði.“ Viðauki II við 

áttunda bindi skýrslu Rannsóknarnefndar Alþingis. Siðferði og  starfshættir í tengslum við fall íslensku 

bankanna 2008, Reykjavík: Rannsóknarnefnd Alþingis, 2009. Vefslóð: 

http://rna.clara.is/Vidauki_1_V2_a 

http://www.visir.is/hakakrossar-og-arodur-gegn-utlendingum-i-keflavik/article/2007303290046

Íslendingar töldu sig vera ríkustu þjóð í heimi. Jákvæðar hliðar þjóðarstolts eru 

fjölmargar að mati Huldu: 

 
Íslendingar standa saman og eru reiðubúnir til þess að leggja sig fram fyrir þjóð sína. Þeir 

styðja við þá sem eru álitnir starfa með hag þjóðarinnar fyrir brjósti og fyrirgefa þeim 

nokkuð auðveldlega smávægilegar yfirsjónir. Dæmin um jákvæðar birtingarmyndir 

þjóðarsamsömunar eru mýmörg. Í gegnum tíðina eru þau flest úr íþrótta- og 

dægurmenningu því þar hefur hvað oftast átt sér stað bein keppni eða samanburður við 

aðrar þjóðir. Íslendingar hafa stutt rækilega við bakið á jafnt íþróttalandsliðum sínum sem 

þátttakendum í söngvakeppni evrópskra sjónvarpsstöðva og þegar vel hefur gengið 

skipulagt sigurgöngur þeim til heiðurs. Listamönnum sem þótt hafa borið hróður 

landsmanna út fyrir Íslandsstrendur hefur ávallt verið hampað og aldrei er efast um að 

„landkynning“ sé af hinu góða.
221

  

 

En sterk þjóðarsamsömun hefur einnig neikvæðar hliðar. Fólk sem tilheyrir slíkri þjóð 

er gagnrýnislaust á eigin hóp. Það er líklegra til að hundsa skoðanir þeirra sem 

tilheyra ekki þjóðinni, er jafnvel fullt af yfirlæti gagnvart þeim
222

 líkt og sannaðist á 

útrásarárunum. Þá var almennt viðhorf að Íslendingar væru í senn klárari og betri en 

aðrir í viðskiptum.
223

 

    Hulda bendir á að því sterkari sem hópsamsömunin er, þeim mun harðari refsing 

gildi fyrir þann sem yfirgefur hópinn. Í ritgerð Huldu kemur fram að viðbrögð 

Íslendinga við gagnrýni erlendra banka og matsfyrirtækja árið 2006 hafi markast af 

neikvæðum hliðum sterkar þjóðarsamsömunar.
224

 Nákvæmlega tveimur árum fyrir 

hrun íslenska fjármálakerfisins lýstu matsfyrirtækin Moodys, Credit Sights og Fitch 

áhyggjum af ofhitnun í hagkerfinu, skuldsetningu þjóðarbúsins og stærð 

fjármálakerfisins miðað við landsframleiðslu. Greiningardeildir stórbanka víða í 

 Sama rit, vefslóð: http://rna.clara.is/Vidauki_1_V2_a  

 Sama rit, vefslóð: http://rna.clara.is/Vidauki_1_V2_a  

 Sem dæmi um snilligáfu Íslendinga í viðskiptum má benda á innanbúðarmyndband Kaupþings frá 

árinu 2005. þar sem (útrásar)andi (bankamanna)útrásarvíkinganna er túlkaður. Myndbandið er ein 

stórkostlegasta heimildin sem til er um þann furðulega anda sem ríkti í herbúðum útrásarvíkinga 

Kaupþings. Í myndbandinu er skírskotað, undir hjartnæmu undirspili U2 lagsins Where the Streets 

Have No Name, í ýmsa stórviðburði mannkynsögunnar: frelsisræðu Martin Luters Kings, hrun 

Berlínarmúrsins og ýmislegt annað. Þannig er reynt að tendra upp í tilfinningum áhorfenda.  Síðan má 

sjá tvær hasarsenur í myndbandinu, aðra úr úr bíómyndinni The Matrix og hina úr The Incredibles. 

Guðni Elísson bendir á, í greininni, „Staðleysan Ísland“, að í myndbandinu sé að „[f]inna sérkennilega 

blöndu af viljahyggju og bernskum ofurmennishugmyndum, þar sem heimspeki Friedrichs Nietzsche er 

lesin með augum MTV-kynslóðarinnar.“ (Guðni Elísson, „Staðleysan Ísland og mýtan um okkur sjálf,“ 

Tímarit Máls og menningar. 4/2009, bls. 10-25, hér. bls. 16.) Traustvekjandi sögurödd segir að það sé 

lítið mál að breyta heiminum, menn þurfi aðeins að trúa að þeir geti það og tileinka sér hugsanagang 

Kaupþings, sem liggur handan venjubundins hugsanagangs. Þegar Kaupþing bráðnaði sannaðist það að 

veldi þeirra var jafn fáránlegt og sú mynd sem innanbúðarmyndbandið birti af starfseminni. Sjá 

myndband: https://www.youtube.com/watch?v=Rkz-hjpch38 
224

 Hulda Þórisdóttir,  „Afsprengi aðstæðna og fjötruð skynsemi: Aðdragandi og orsakir 

efnahagshrunsins á Íslandi frá sjónarhóli kenninga og rannsókna í félagslegri sálfræði.“ Vefslóð: 

http://rna.clara.is/Vidauki_1_V2_a  

Evrópu tóku undir þá gagnrýni.
225

 Samt sem áður voru engin merki um að bankarnir 

væru að draga úr þenslunni, þvert á móti ákváðu æðstu yfirmenn bankanna að ganga 

skrefinu lengra: Ofvaxtastefna bankanna yrði engum takmörkunum háð. Þeir háðu í 

vissum skilningi takmarkalaust stríð í anda þýska áróðursmeistarans Goebbels.
226

    

    Í greininni „Hver erum við? Um „okkur“, „hin“, Icesave og ábyrgð þjóðar“, sýnir 

Guðmundur Hálfdánarson fram á það, með dæmum af hersetu Bandaríkjamanna á 

Íslandi, hve mikilli andstöðu útlendingar mæta á Íslandi. Íslendingar líta á útlendinga 

sem „hina“, þá sem ógna mögulega sjálfstæðinu. Guðmundur bendir á að Íslendingar 

álíti að lífskjör þjóðarinnar standi í beinu samhengi við þjóðfrelsið. Það mikilvægasta 

sem Íslendingar eiga er svo frelsi gagnvart útlendingum.
227

 

    Sú kreppa sem Íslendingar standa frammi fyrir snertir einmitt sjálfsmynd þeirra. 

Merki um niðurbrot hennar hafa hrannast upp allt frá bankahruninu, það stafar ekki 

aðeins af slæmum fjarfestingum íslenskra kaupsýslumanna erlendis, heldur einnig af 

því að Íslendingar þurftu að horfast í augu við eigin hroka í samskiptum sínum við 

útlendinga. Það má kannski segja að Íslendingar hafa kynnst eigin skuggahliðum í 

gegnum útlendinga. Í ljósi allra þeirra greina sem fræðimenn hafa gefið út um 

sjálfsmynd Íslendinga, í kjölfar hrunsins, má kannski hugsa sér að Íslendingar séu 

meðvitaðri um eigin skuggahliðar. Dulin þjóðernishyggja, sem liggur djúpt í 

dulvitund þjóðarinnar, er óljóst vandamál.  

 Guðni. Th. Jóhannesson, Hrunið,  Reykjavík: JPV, 2009, bls. 150. 

 Sumarið 1943, eftir tap þýska hersins við Stalingrad og Kúrsk, hélt Göbbels hina frægu ræðu, 

„Takmarkalausa styrjöld“ eða Totaler Krieg, frammi fyrir æðstu stjórnendum þýska ríkisins og spurði 

þá hvort þeir vildu heyja takmarkalaust stríð. Ræðan var svo tilkomumikil að herforingjarnir risu úr 

sætum og æptu upp yfir sig af hrifningu. Samt benti allt til þess að Þjóðverjar væru að tapa stríðinu, 

sem og þeir gerðu tveimur árum seinna. Sjá myndband af ræðunni : 

https://www.youtube.com/watch?v=0UI8znzWOVk  

 Guðmundur Hálfdánarson, „Hver erum við? Um „okkur“, „hin“, Icesave og ábyrgð þjóðar“,  bls, 

168.  

„Lata fólkið í Dharavi Íslands.“ 

 

 

Miðnesheiðin hefur gríðarlega sögu á bak við sig. Ekkert svæði á Íslandi skírskotar 

jafnsterkt til kalda stríðsins og sú staðreynd að herinn er laus við hermáttinn staðfestir 

jafnframt endalok kalda stríðsins. Suðurnesjamenn sitja uppi með þennan 

merkingabæra stað sem hefur haft gríðarleg áhrif á sögu Íslands.   

    Varðstöðin er löngu orðin viðtekin, og hluti af hversdagsleikanum í hugum 

Suðurnesjamanna. Varðstöðin er löngu orðin að þeirra veruleika. Þannig eru 

hugmyndir um tilvist varðstöðvarinnar og brottför hersins í beinu sambandi við 

daglegt líf Suðurnesjamanna. Herstöðin á Miðnesheiði hefur haft afgerandi áhrif á 

íslenska menningu. Í þessari ritgerð hefur verið sýnt fram á að baráttan tengist innri 

átökum íslenskra menntamanna, hvernig þeir hafa hamast við að berjast gegn 

framgangi amerískrar menningar sem á rætur í herstöðinni. Með rokkinu fékk öll 

tjáning um Keflavík enn bandarískri blæ innan orðræðunnar um Suðurnesin. 

Orðræðan um Suðurnesin hefur jafnan hverfst um erlend og einkum bandarísk áhrif, 

ímyndin sjálf er fengin að láni frá útlöndum. Þannig var Keflavík nefnd Bítlabærinn 

og var einskonar eftirmynd af öðrum frægari bæ. Orðræðan um Suðurnes tengist 

þannig ósjálfrátt umræðunni um afþreyingarmenningu/lámenningu og hámenningu. Ef 

menningin sem fólkið lifir og hrærist í innan bandarískrar menningar er innantóm, rétt 

eins og íslenskir menntamenn fullyrtu að bandarísk menning væri á fimmta og sjötta 

árátuginum, hlýtur smekkur þeirra manna sem lifa og hrærast innan þeirrar tilteknu 

menningar – Suðurnesja –einnig að vera innantómur og óspennandi. En hvað með 

síðustu ár?  Þann 30. mars 2010 birtist grein á DV þar sem er vitnað í blogg Jónasar 

Kristjánssonar, bloggara og fyrrverandi ritstjóra.
 228

 Hann skrifaði pistilinn: „Lata 

fólkið í Dharavi Íslands.“ Þá fer hann hörðum orðum um Suðurnesjamenn: 

Suðurnes eru Dharavi Íslands, botninn á tilverunni. Þar var hermangið og þar var rokkið. 

Árangur nemenda í skólum er lakari en annars staðar, mælt í ótal könnunum. Atvinnuleysi 

meira en annars staðar. Fleiri á opinberu framfæri en annars staðar og öryrkjar eru fleiri. Þar 

eru kosnir bæjarstjórar, sem sjá ekki aðra leið en álver út úr sukkinu ...,“ skrifar hann og 

bætir síðan í með því að lýsa því að letingjar búi á Suðurnesjum. „Ekki veit ég, hvers vegna 

latt og kraftlítið fólk býr á Suðurnesjum. Kannski vegna áratuga hermangs.
229

 

 

Hvað er hann að gefa í skyn? Svarið virðist blasa við: að Suðurnesjamenn séu latari en 

aðrir landsmenn. Það má allavega lesa það út úr textanum að hann geri ráð fyrir því að 

Suðurnesjamenn séu latari vegna áratuga hermagns. Hann setur líka jafngildi á milli 

hersins og rokksins og þess að vera latur og kraftlítill. Af þessu má sjá að á Íslandi 

búa annars vegar Íslendingar og hins vegar Suðurnesjamenn: Hugmyndin um 

Suðurnesin hefur verið nátengd bandarískum áhrifum og hægt er að kanna þessa 

hugmynd nánar með hliðsjón af viðhorfum Íslendinga í garð herstöðvarinnar. 

Bandarísku gildin hafa náð að breiða úr sér á Suðurnesjum og Keflavík hefur 

lofsungið hin bandarísku gildi. Hægt er að greina ummerki amerískra lífshátta í sögu 

varnarstöðvarinnar á Miðnesheiði, jafnt í innri og ytri gerð íbúðanna – skólinn er eins 

og eftirmynd af skóla úr bandarískri unglingamynd. Þarna má finna leikhúsið Andrew 

og Officeraklúbbinn, jafnvel minnstu smáatriði eru eftirmynd af bandarískri hönnun: 

bandarísk salerni, bandarískur bakaraofn. Ástæðan er ekki einungis staðsetning 

bandarísku herstöðvarinnar, heldur einnig menningin umhverfis varnarliðið. Í því 

tilliti má helst nefna útsendingar Kanasjónvarpsins, sem náðust út fyrir herstöðina 

með góðum tækjabúnaði.  

    Orðræðan um Suðurnes hefur verið þrungin bandarískum áhrifum og hún sett í 

samhengi við neysluhyggju, blæbrigðalausa múgmenningu, og spillingu. Orðræðan 

um menningu Suðurnesja á þannig rætur að rekja til sjöunda áratugarins, þegar 

íslenskir menntamenn settu sig á móti djassinum og ástandinu. Óhætt er að segja að 

sjónvarpið hafi næstum spillt samskiptum Íslendinga og Bandaríkjamanna. 

Menntamenn börðust gegn bandarískum menningaráhrifum í krafti 

þjóðfélagsvirðingar og þjóðernishyggju. Það mynduðust óvænt pólitísk bandalög, 

hörðustu stuðningsmenn varnarsamningsins tóku undir málflutning andstæðinga 

Keflavíkursjónvarpsins. Íslenska þjóðin fór í gegnum pólitískt og efnahagslegt 

gjaldþrot í október 2008. Áfallið snerti nær alla hluta landsins en kom illa, ef ekki 

verst, niður á Suðurnesjum, enda misstu margir Suðurnesjamenn vinnuna í kjölfar 

þess að herinn hvarf.   Erfitt er að finna hliðstæðu  efnahagshrunsins í Íslandssögunni. 

Ef orðræðan í kringum Suðurnes er skoðuð nánar má sjá að enn er talið víst að 

ómenningin berist frá Miðnesheiði.  

Lokaorð 

 

Ritgerðinni var skipt í tvo hluta, annars vegar var áherslan á hernámsárin, þegar 

Bandaríkjaher starfaði á Miðnesheiði, og hins vegar var sjónum beint að Keili, 

stúdendabyggðinni sem varð til eftir brottför Bandaríkjahers. Með þessari skiptingu 

var ætlunin að athuga hvort enn leynist sýkill á Miðnesheiði þrátt fyrir að herinn sé 

horfinn.  

    Herstöðin hefur ræst hvert siðafárið á fætur öðru. Erlendi dátinn dró fram allar 

verstu hliðarnar í fari íslenska karlmannsins, sem brást hinn versti við nærveru hans. 

Íslenskir tónlistarmenn brugðust jafn harkalega við nýjum straumum og stefnum í 

tónlist. Erlendir djassgeggjar voru taldir með sér sjúkdóm sem smitaðist frá manni til 

manns, þeir náðu valdi á hugum unglinganna. Blökkumenn vöktu sömuleiðis upp 

óþarfa óhug.  Eins og dæmin hér sýna fer ekki á milli mála bandaríski herinn breytti 

íslenskri menningu varanlega.  

    Helsta framlag Bandaríkjamanna til íslenskrar menningar er  rokkið og án 

Keflavíkurflugvallar hefði hægst talsvert á þróun dægurlagatónlistar á Íslandi. Þannig 

var eitt hlutverk bandarísku herstöðvarinnar að skapa íslenskum tónlistarmönnum – 

sem höfðu áhuga á nýjustu straumum og stefnum í framsækinni rokktónlist – skilyrði 

til nýsköpunar og tilraunamennsku ásamt því að vera vettvangur fyrir róttækni innan 

dægurlagageirans.  

    Andstæðan gegn hernum var sprottin úr hámenningarlegum jarðvegi og orðræðan 

innblásin af þjóðerninskennd. Greinin. „Lata fólkið í Dharavi Íslands“  gefur til kynna 

að orðræðan um Suðurnes er enn menguð af bandarískum áhrifum, orðræðan varpar 

ljósi á sýkilinn sem er ekki enn horfinn frá svæðinu. Með hliðsjón af kenningum 

Freuds um ókennileika má sjá að hlutir frá vallarsvæðinu eins og þvottavélar og 

myglusveppir minna Íslendinga á tímabilið þegar við vorum háð erlendu valdi. Fáir 

myglusveppir hafa fengið jafn mikla athygli og myglusveppurinn sem skaut rótum á 

Miðnesheiði. Trúlega hafa fáar þvottavélar vakið upp slíkan ugg í 

rafiðnaðarsamfélaginu.  

    Með því að beita heterótópíuhugtakinu, sem er fengið frá Michel Foucault, má sjá 

spennuna sem myndast á milli rýmis samfélagsins og rýmis herstöðvarinnar. 

Heterótópíuhugtak Foucaults gagnast til að varpa ljósi á togstreituna í menningunni og 

hvernig herstöðin gefur landsmönnum færi á því að brjóta bannhelgi samfélagsins. 

Herstöðin, sem heterótpía, býður upp á undankomuleið frá almennt viðteknum 

lögmálum samfélagsins. Þessi uppreisn hefur komið hvað best fram í íslenskum 

rokkurum og konum í „ástandinu.“ Ástarsamband með dáta var ævintýraríkt, fagurt, 

og hættulegt, og jafnvel þó að allir - stjórnvöld,  siðapostular samfélagsins - fordæmdu 

hann jók það einungis á aðdráttarafl hans. Oræðuhugtak Focaults hjálpar einnig til að 

sýna fram á valdaójafnvægi í menningunni.  

    Í upphafi var spurt hvaða kraftar kæmu saman á svæðinu og leitað eftir svörum hjá 

Henri Lefèbvre og Baudrillard. Eftir að herinn hvarf frá landinu sáu framleiðsluöflin 

tækifæri í draugabyggðinni og breyttu henni í stúdentagarða. Kaldhæðni, sem og 

undarlegheit gömlu herstöðvarinnar, felst í því að hlutverki hennar hefur verið snúið á 

hvolf. Það eru ekki lengur hermenn sem dvelja innan herstöðvarinnar, menn sem eiga 

verja landið gegn erlendum innrásarherjum, heldur koma íbúarnir úr óvæntustu átt. 

Þarna búa stúdentar sem eru best geymdir á Þjóðarbókhlöðu. Gamla herstöðin er 

þannig skapandi í eðli sínu, og getur endalaust tekið á sig nýja merkingu, og breytt um 

form.  

